
Maraming salamat, kapatid. Magandang umaga mga kaibigan. Isang pribilehiyo na makabalik muli dito 
sa Tabernakulo ngayong umaga upang ipagpatuloy ang dakilang mensaheng ito na sinisikap nating 
ipaliwanag, ang ikapitumpung linggong ni Daniel. At natutuwa kaming makakita ng maraming nagkakatipon 
sa mainit na araw na ito, bagama't ikinalulungkot naming wala tayong lugar para mapaupo ang lahat. Ang 
makitang nagsisiksikan ang mga tao nang ganito at nakatayo kung saan-saan, ito'y nakakaasiwa. At 
dahil di kayo kumportable gaya ng nararapat, nahihirapan kayong makaintindi. Ngunit gagawin natin ang 
lahat ng ating magagawa upang ito ay mapabilis. 2 At—at sa araw na ito, umaasa ako na inyong (kung 
medyo mapapatagal ako)—na inyo akong mapagpapaumanhinan, sapagkat ito na ang oras ng 
pagpapabaon ng mensaheng ito: ang pinakasandali ng pagbabaon nito. Isinaayos natin ito sa tatlong 
pagkakasunod-sunod upang matiyak nating ito'y maiintindihan natin.

Ngayon, anupa't, alam ng kongregasyong ito na ang mga mensaheng ito ay itini-tape natin, at 
ipinadadala sa buong mundo. Halos bawat bansa ay nakatatanggap ng mga tape na ito sa buong mundo. 
At nais kong sabihin sa mga nakikinig ng mga tape na ito, saan man kayo naroroon at anumang bahagi 
ng mundo ang kinaroroonan n'yo, na marahil ay may ilang mga bagay na hindi n'yo masang-ayunan sa 
mga pagtuturong ito na aking ginagawa. Ngunit nais kong sabihin mga kapatid, na marahil kung 
ipaliliwanag n'yo nang ayon sa inyong nakita, maaaring maging iba ito sa aking paniniwala, ngunit 
ikagagalak kong pakinggan kung ano'ng inyong masasabi.

At ako'y… Ang hangarin ko ng paghahatid ng mga mensaheng ito mula sa Salita ng Diyos, sa aking 
puso ay ang patibayin ang iglesia, ang buong iglesia, ang pangdaigdigang iglesia, ang pangdaigdigang 
iglesia ni Cristo. At ako nga'y tunay na naniniwalang nabubuhay na tayo sa huling araw. At 
pinagsisikapan ko itong ipaliwanag, ngunit hindi upang ipagtulakan ito sa anumang paraan… Hindi ako 
nagkasala ng ganiyan sa abot ng aking nalalaman.

Maraming beses nakakapakinig ang mga tao ng mga tape, at sinasabi nila, “Buweno, hindi ako sang-
ayon diyan. Sadyang hindi niya nalalaman ang kaniyang katuruan, di niya alam ang Kasulatan.” Buweno, 
maaaring totoo lahat iyon. Kita n'yo, hindi ko sasabihing hindi ito totoo, ngunit sa akin,

pinag-aaralan ko ito, hindi ako nagbabawas ng anumang salita… Binabasa ko kung ano'ng sinasabi ng 
ibang tao at pinahahalagahan ko ang mga iyon. At lahat ng sinasabi ng sinuman ay pinahahalagahan ko. 
Subalit dinadala ko ito sa Diyos, at tinututukan ko ito hanggang magawa ko nang maipaliwanag mula sa 
Genesis hanggang sa Apocalipsis, at kapag nakita kong naidurugtong lahat ng ito sa Biblia, kung 
magkagayo'y alam kong malamang na tama ito. At ano pa nga ba, kung saan ka tama, doon lang ako 
marahil nalihis. At marahil kung saan ka mali o tama, doon naman ako nalihis, at baliktaran lang.

Kaya't pinahahalagahan namin lahat ng napakainam na mga taong nakikinig dito ngayong umaga, at 
gayon din kayong napakainam na mga tagapakinig sa mga tape na ito. At kami'y… Lahat ng ating 
ginagawa ay para sa Kaharian ng Diyos. Napakarami kong mabubuting kaibigan sa buong mundo na labis 
kong pinahahalagahan, at naniniwala akong makakasama ko sila sa walang hanggan. At wala sa aking 
puso na dayain ang mga taong iyon sa anumang paraan, kundi ang maisakatuparan lahat ng aking 
magagawa upang matulungan sila. 7 Ang pakiramdam ko'y para akong is Solomon nang manalangin siya 
at magsabi—na pagkalooban siya ng karunugan upang magawa niyang akayin ang bayan ng Diyos. Iyan 
ang taimtim kong panalangin.

Ang mga kasamahan ko ay nasa paligid… Nakikita ko si Brother Mercier, at si Brother Roy Borders, at 
si Brother Neville, at si Billy Paul, na anak ko; at si Gene ay nasa kung saan lang dito, at ang mga 
kapatid na lalaki, na sina Teddy at iba pa sa kanila. Pinahahalagahan ko ang mga taong ito na pumaparito 
upang tumulong sa akin. 9 Naaalala ko dito di pa katagalan, may isang pangitain si Brother Leo— 
panaginip ang tawag niya ro'n—nung gabing una kaming magkita, na nakakita raw siya ng isang tuktok 
ng malaking pyramid mataas na mataas sa himpapawid. At naroroon ako't nangangaral kung saan man 
iyon, at pumanik siya upang malaman kung ano ba iyon. At nang makaakyat siya sa tuktok, aba, ang 
sabi niya, nakatayo ako sa malayo sa isang parang pilak na liwanag, tulad sa isang bandehado, 
nangangaral sa mga tao. Napukaw niya ang aking pansin, at lumingon ako sa kaniya, at aniya, “Papaano 
ka nakapunta riyan? Papaano akong makapupunta riyan?” 10 Ang sabi ko, “Leo, walang maaaring 
makapunta rito. Ang Diyos ang dapat magdala ng tao rito. Ngayon, hindi ka dapat pumanik dito. Dapat 
ay bumaba ka at magpatotoo sa mga taong naroroon sa ibaba, matapos mong makita na ito ay totoo, na 
ito nga ang Katotohanan.”

Nanaog si Leo upang magpatotoo sa mga tao. Gaaano katagal na ba iyon, Brother Leo? Maraming 
taon na, hindi ba? Maraming taon na. Magmula noon, sa abot ng aking nalalaman, naging tapat siya sa 
pagtupad niyon: ang pagpapatotoo sa mga tao na ang ministeryong ito ay galing sa Diyos. Ngayon, hindi 
ko nais na ito ay sa akin lang magmula. Kung ito ay galing sa akin, kung gayo'y wala itong kuwenta, 
sapagkat walang anumang mabuti sa isang tao. Kita n'yo? Kinakailangang magmula ito sa Diyos.



2Ang Ikapitumpung Linggo Ni Daniel

Ngayon, kapag iniikot ko ang aking tingin… At kahapon nakipagkamay ako sa aking kaibigang si 
Brother West. Hindi ko pa siya nakikita sa gusali. Oo, nakita ko na ngayong umaga. At alam n'yo ba kung 
gaano kalayo ang binabiyahe ng mga tao? Galing pa sa Alabama—sa isang araw ng Linggo upang 
makaparito, galing pa ng Alabama. 13 Si Brother Welch Evans, hinanap ko siya nung nakaraang Linggo. 
May nagsabing naririto siya ngayong araw. Ang mga taong iyon ay bumibiyahe mula Tifton, Georgia, para 
makaparito. At ang Kapatid na nakaupo rito, ang kaniyang kasa-kasama. Napakaraming… Si Brother 
Palmer na taga Macon, Georgia. At nakikita ko, sa aking paniwala, si Sister Ungren at ang iba pa sa 
kanila doon sa likuran. Galing pa sila sa Memphis, Tennessee. Ngayon, sa palagay n'yo… At ang iba'y 
galing sa iba pang mga lugar. Nakilala ko kanikanina lang ang isang binibini rito mula pa sa South Carolina.

7

Ngayon, isipin n'yo na ang mga taong naririto (Pagtingin ko, may nanggaling pa ng Chicago, iba't 
ibang lugar) ay bumibiyahe ng daan-daang milya para lang dumalo sa isang gawain. At pagdating nila 
dito, wala silang maupuan, walang silid na naka-aircondition, kundi tatayo sila sa isang luma at mainit na 
gusali—nagpupunas ng pawis, kinukuha ang perang kakainin sana ng kanilang mga anak upang 
makaparito at makapakinig ng mensahe. Sinasabi n'yo ba sa akin na walang isang lugar sa dako pa roon 
na kanilang pupuntahan isa sa mga araw na ito? Tiyak na mayroon. Tapat ang mga iyon. Ang mga taong 
iyan ay nagbabayad ng ikapu. Hindi lang sila dumadalo, dinadala nila sa akin ang kanilang mga ikapu at 
mga kaloob, at dinadala sa bahay ng Panginoon, nagsisikap na gawin kung ano ang tama. Pagpalain 
nawa ng Diyos nang sagana ang mga tapat na taong ganiyan. Ang habag at biyaya ng Diyos ay 
mapasakanila.

Nakikita ko ang kaibigan kong si Charlie Cox at ang mga taga katimugang Kentucky. At kahit saan ka 
tumingin, nakakakita ka ng mga taong galing sa iba't ibang lugar. 16 Ang binatang ito na nakaupo rito, 
hindi ko mabigkas ang kaniyang pangalan. Nakilala ko siya sa Chicago. Ngunit ika'y galing sa isang Bible 
school na malayo rito, hindi ba? Sa Springfield, Missouri, Assembly of God

Bible School. Siya nga, napakainam. Kita n'yo, sadyang nanggaling sa iba't ibang dako ang mga 
naririto sa munting simbahang ito. 17 Isipin n'yo na lang, may mga tatlumpung taon na nakalilipas ng 
ilapag ko ang panulok na bato nung umagang iyon, nakatayo ako sa Seventh Street, isang kanto ang 
layo. Wala pa akong asawa no'n, bata pa. At nakakita ako ng pangitain ng mga taong nagsisiksikan dito 
galing sa iba't ibang dako. At napakasaya ko, nakatayo ako sa likod ng pulpito. At noon Niya sinabi sa 
akin, “Ngunit hindi ito ang iyong tabernakulo.” At pinaupo niya ako sa silong ng kalangitan. At alam n'yo 
na ang katapusan ng kuwento na nakasulat sa pahina ng Bibliang nakapaloob doon sa panulok na bato.

Labis akong nagpapasalamat sa inyo. Hindi ko… Napakaliit niyon—ang sabihin lamang na, “Buweno, 
nagpapasalamat ako sa inyo.” Ngunit ako'y nananalangin para sa inyo. Naniniwala ako sa inyo. Naniniwala 
ako sa inyong karanasan sa Diyos. Hindi ako naniniwala na ang isang lalaki o babae ay bibiyahe ng daan-
daang milya upang makaparito para lamang ipakita kung ano'ng uri ng damit ang kanilang suot-suot. 
Palagay ko'y di nila iyon gagawin. Hindi. Hindi sila magpupunta rito para lamang makita. Pumaparito sila 
sapagkat malalim at taimtim ang paghahangad nila sa kaligtasan ng kanilang mga kaluluwa. Ang aking 
panalangin ay: “Diyos, tulungan Mo ako, tulungan Mo akong maging kahit na kalahati lang niyon ang 
kataimtiman sa pagsisikap kong mangaral sa kanila nang buong puso ko at nakatingin sa Diyos.”

Makikita n'yo na ang mensahe kaninang umaga ay nakaguhit dito sa pisara. Ito'y upang 
makapagpaliwanag ako habang ako'y nagpapatuloy— upang maipaunawa sa inyo kung ano'ng sinisikap 
kong sabihin. 20 At ang Pitumpung Linggong ito ni Daniel ay pinag-aralan ko nang husto: dalawang araw 
at dalawang gabi halos akong nag-aral, mula pa nung Sabado nakatutok na ako rito, nagsisikap na 
makakuha ng mga salitang dapat sabihin para sa katotohanan. Kinakailangan tumugma ito sa kabuuan ng 
Biblia. Kita n'yo? Hindi maaaring basta mo na lamang kukunin ang isang munting Kasulatan at uunawain, 
at pagkatapos ay sasabihin mo, “Buweno, ganito ang sinasabi nito,” at pagkatapos ay bubuwelta ka at 
sasabihin mo, “Buweno, iba naman ang sinasabi rito, salungat.” Hindi ito maaaring magkaganiyan. Dapat 
ay iisa ang sinasabi nito sa lahat ng pagkakataon. Kung hindi, aba'y-ika'y nagkakamali. At ganiyan ko ito 
sinisikap na ituro.

Maiba ako, sa mga tape—dahil ito'y nasa tape… Ang pinakamalaking kritisismo sa akin hinggil sa mga 
tape ng mga kapatiran sa iba't ibang dako ng mundo, ay ang paniniwala ko sa biyaya ng Diyos—na 
ganito ang pagtuturo ko—na tayo ay itinalaga bago pa itatag ang sanlibutan.

12

Mga kapatid kong Pentecostal, anupa't alam kong legalista ang inyong pananaw (Kita n'yo?), at alam 
kong medyo nakagugulo ito sa inyong pananaw, ngunit bilang isang kapatid na Cristiano, maaari bang 
pag-isipan n'yo itong maigi at kayo ay lumuhod sa harap ng Diyos kasama ang inyong Biblia at hilingin sa 
Kaniyang ipaliwanag ito sa inyo? Maaari n'yo bang gawin ang gayon? Maaari bang kunin n'yo ang 
legalistang pananaw na iyon at iduktong mula sa Genesis hanggang sa Apocalipsis?

At ang binhi ng serpente, iyon ang pamatay. Maraming tao ang hindi naniniwala diyan. Ngunit kung 
babasahin n'yo lamang sa Genesis, ang sabi ng Biblia ang serpente ay may binhi, “At pag-aalitin Ko ang 
binhi ng serpente at ang Binhi ng babae.” Kaya ang serpente ay may binhi. At kung ang binhi ng serpente

13

ay espirituwal, kung gayo'y hindi tao si Jesus, ang Binhi ng babae ay espirituwal din naman. Kapuwa sila 
may binhi, at ang pag-aalit ay naroroon pa rin. Ang serpente ay may binhi. At kung kukunin n'yo lang 
ang inyong Biblia at magiging tapat kayo sa harap ng Diyos, naniniwala akong ihahayag ito sa inyo ng 
Diyos. 24 At kung hindi n'yo ito nauunawaan, naririyan ako anumang oras upang gawin ang aking 
makakaya na matulungan kayo sa pamamagitan ng sulat, o ng personal na panayam, o anumang maaari 
kong magawa upang tulungan kayo. Alam naman natin na iyan ay hindi nagliligtas ng tao, o 
nagkukundina sa tao, kundi naghahatid lamang ito ng liwanag sa paksang lubos nating sinisikap lahat na 
maipakita sa mga tao. Nagpapaliwanag lamang ito. 25 Ngayon, sa mga tagapakinig na naririto, sinabi ko 
ito gawa ng mga tape. Nauunawaan n'yo ba? At ang mga tape na ito ay nakararating sa lahat ng dako.

Ngayon, magsiyuko tayo sumandali bago tayo lumapit sa May Akda ng Salitang ito. At gaano ba 
karami sa mga tagapakinig ngayong umaga ang nangangailangan? Na nagsasabing, “Nangangailangan 
ako; o, Diyos, mahabag Ka sa akin.” Pagpalain kayo ng Panginoon. At sa mga makaririnig ng tape, sa 
pakikinig n'yo rito, ipagkaloob nawa sa inyo ng Diyos ang inyong kahilingan.

Makalangit naming Ama, nagpapasalamat kami, bagama't di kami mga karapat-dapat na mga tao. 
Ngunit dumudulog kami sa Iyong trono ng awa ngayong umaga, sapagkat kami'y naanyayahang lumapit. 
Ang sabi ni Jesus, “Humiling kayo sa Ama ng anumang bagay sa Aking Pangalan, ito'y gagawin Ko.” 
Ngayon, nalalaman namin na iyon ang Katotohanan. 28 At sa mga tagapakinig na naririto at sa lupain na 
mararating ng mga tape, marahil ay libu-libong mga isinilang na muling mga Cristiano ang makaririnig nito. 
At nalalaman namin, Ama, na kapag kami ay isinilang na muli, ang

15

espiritu namin ay isinilang mula sa itaas. Ang Espiritu ng Diyos ay sumasaamin. At napagtatanto 
naming makapangyarihan sa lahat ang Espiritu Santo at magagawa Nito ang anumang hangarin naming 
matupad. Pagkatapos no'n, Makalangit na Ama, hihilingin namin sa Iyo na pawalan Mo ang aming 
pananampalataya sa Espritung iyon, upang magawa Niyon na maipagkaloob sa amin ngayong umaga, 
para sa kaluwalhatian ng Kaharian ng Diyos, lahat ng mga kahilingan at nasahin namin, na kami ay 
mapagaling sa aming mga karamdaman at mga pagdurusa, upang mapaglingkuran namin ang Diyos nang 
buong puso namin.

Buksan Mo ang mga tainga ng aming pang-unawa sa araw na ito. At sa aking pagsisikap na mailabas 
ang dakilang katanungang ito at linawin sa kaisipan ng mga tao… At isinulat ko rito, Panginoon, sa papel 
at iginuhit sa pisara, ang chart na ito, ngunit hindi ito sapat upang makapagpaliwanag nito. Ngayon, 
tumatawag kami sa Iyo, dakilang Panginoon na sumulat ng Salita, na kumasi Dito, na nagkaloob Nito sa 
propetang Daniel; at idinadalangin naming isugo Mo ang inspirasyon ngayong umaga (sa huling mga araw 
na ito dahil sinabi Niyang ang aklat ay mananatiling nakasara hanggang sa oras na ito) upang mabuksan 
Mo ang aming mga pang-unawa; at magkaroon nawa ng isang nabungkal na pananampalataya sa aming 
puso na makakapitan ng Salita, at masisilayan ng liwanag upang magpatubo ng mga puno ng katuwiran 
sa aming mga buhay tulad ng layunin Nito. Makamit nawa ito ng aming pananampalataya sa Diyos 
ngayong umaga. Sapagkat buong pagpapakumbaba kaming naghihintay ngayon, at itinatalaga namin ang 
aming mga sarili sa Iyo, sa Ngalan ni Jesus Cristo. Amen.

Ngayon, nagpapasalamat kami sa umagang ito sa dakilang pagkakataon na muling mabuklat ang mga 
pahinang ito ng eternal na Salita ng Diyos. 31 Ngayon, kaya ko minagaling na ipaliwanag ito ay dahil sa… 
Tinatalakay natin ang Aklat ng Apocalipsis, at katatapos lang natin sa Pitong Kapanahunan ng Iglesia. At 
sa dulo ng ikatlong kabanata ng Aklat ng Apocalipsis, ang iglesia ay iniangat sa lupa patungo sa langit. 
At buong puso kong sinisikap na sabihin sa mga tao na umaasa silang magaganap ang isang bagay na 
nakikita nilang nakasulat sa Aklat ng Apocaplipsis samantalang ito ay hindi patungkol sa kapanahunan ng 
iglesia. Mas malapit na tayo sa wakas kaysa sa inyong iniisip.

Ilang gabi na ang nakalilipas, si Billy, o, ang manugang ko pala, ay tumawag sa akin nang gabing-gabi 
na, at nagsabing may isang lalaking nagngangalang Andy Herman (na pinsan ko) na nakaratay at 
naghihingalo sa ospital. At pinuntahan ko siya. Ganun na lamang ang gamot na inilagay nila sa kaniya na 
siya ay nakatulog, at hindi ko siya makausap. Kinabukasan…

Hiniling ko sa Diyos na panatilihin siyang buhay hanggang sa aking… Si “Ad” ay isang mabuting tao, 
kaya nga lang ay hindi siya Cristiano. Hindi ko siya tiyuhin, pinsan ko siya, asawa siya ng isang pinsan 
ko. At nang sabihin sa akin ng Tiya Hattie ko na nakatayo roon, aniya, “Billy, sa buong walumpung taon 
ng buhay niya ay hindi siya naglingkod sa Diyos.” Ngunit aniya, “Ilang linggo pa lamang ang nakararaan 
nakaupo siya sa kaniyang bahay…” Otsenta anyos na siya. Anupa't di na siya masyadong 
nakapagtatrabaho ng mano-mano. Ngunit ang sabi niya… Ang sabi ko, “Anong sinabi niya?” “Mas huli na 
kaysa sa iyong inaakala.”

Pagkatapos ng ilang linggo, dalawa o tatlong linggo, na-stroke siya at naratay siyang paralisado sa 
ospital na naghihingalo. Ang sabi ko, “Tiya Hattie, sayang na hindi mo ako tinawag, o kung sinuman, 
upang maihanda ang kaniyang puso para sa oras na ito na kaniyang sinapit.” 34 Hiniling ko sa Panginoon 
kinaumagahan  nang  ako'y…  Hindi  siya  makapagsalita  kaya  tinanong  ko  na  lang  siya;  ang  sabi  ko,

19

“Naririnig mo ba ako, Tiyo Andy?” At bahagya niyang naitutungo ang kaniyang ulo at naigagalaw ang 
kaniyang mga panga. Ipinanalangin ko siya, pinagkumpisal ko siya ng kaniyang mga kasalanan sa Diyos. 
Nais ko sana siyang bautismuhan, at nais din ni Tiya Hattie na magpabautismo. 35 At binagtas ko ang 
pasilyo para dalawin ang isang babae na nakatira dito sa kapitbahayan, na dadalhin na sana nila sa 
mental hospital, at gumawa ng dakilang bagay ang Panginoon sa kaniya: nakauwi na siya. At sa daan ay 
nakasalubong ko ang isang kapatid na negra, at ang sabi niya, “Hindi ba't ikaw si Brother Branham?” At 
ang sabi ko, “Ako nga.” Aniya, “Naaalala mo ba ako? Ako si Mrs. Drye.” 36 At ang sabi ko, “Oo, wari ko 
nga.” Sina Pete Drye at iba pa. Ang sabi ko, “Oo nga, naaalala na kita.” Tumingin siya sa silid, at nang 
kami'y… Hindi ko alam kung bakit niya iyon sinabi. At bumangon si Tiyo Andy sa kama, at pagkaupo niya 
roon, naikilos niya ang mga kamay at bisig niya tulad ng iba, sinisikap na maibaba ang kama para 
makabangon na siya roon at makaalis. Ngayon, paparating sila upang magpabautismo sa Ngalan ng 
Panginoong Jesus, siya at ang kaniyang maybahay.

Kaya… Ngunit kaya ko sinabi iyon: mas huli na kaysa sa ating inaakala. At naniniwala ako na ang 
Pitumpung Linggong ito ni Daniel ang magpapaunawa sa atin.
20

Ngayon, karamihan sa mga kapatid kong lalaking Pentecostal (at nasabi ko na kanina tungkol sa 
tape) na, di sila sumasang-ayon dito. Nag-aabang sila ng isang dakila at makapangyarihang bagay na 
magaganap. At, mga kapatid ko, kung makikinig kayo nang husto, malalaman n'yo na ang dakila at 
makapangyarihang bagay na iyon ay lumipas na. Handa nang dumating si Jesus. 39 Ang iglesia ay umalis 
sa ikatlong kabanata ng Apocalipsis. Wala nang nabanggit doon tungkol—ang huling nabanggit ay ang 
tungkol sa huling mensahero ng kapanahunan. At ang mga Judio na ang tinatalakay natin hanggang sa 
muling pagbabalik ng Nobya sa ika-19 na kabanata. Mula sa ika6 hanggang sa ika-19 na kabanata ay 
puro patungkol sa mga Judio. Iyon ang gusto kong iparating sa aking butihing kapatid dito na si Brother 
Wood, sa panahon ng mga tatak, na dating Jehovah Witness, siya at ang buong pamilya niya ay naririto 
ngayong umaga, na ang 144,00 na iyon ay walang kinalaman sa mga Hentil; sila ay mga Judio. Kita n'yo? 
At hindi iyon ang mahiwagang Katawan ni Cristo sa lupa sa araw na ito; ang Nobya ang mahiwagang 
Katawan. Sa pamamagitan ng Espiritu Santo ay nababautismuhan tayo papasok sa mahiwagang 
Katawang iyon.

Ngayon, nalalaman natin na sa Aklat na ito ni Daniel, kung saan tayo bumabasa… Babasa tayong muli 
dahil ito'y Salita Niya. Sa ika-9 na kabanata ng Daniel, ika-24 na talata… Pitong pung sanglinggo ang 
ipinasiya sa iyong mga tao at sa iyong banal na bayan, upang tapusin ang pagsalangsang,… upang 
wakasan ang pagkakasala, at upang linisin sa kasamaan, at upang dalhan ng walang hanggang 
katuwiran, at upang tatakan ang pangitain at ang panghuhula, at upang pahiran ang kabanalbanalan. 
(ika-25 talata) Iyo ngang talastasin at bulayin, na mula… (Ngayon, iyan ang ipinapangusap natin, at 
diyan tayo nagtapos nung Linggo ng gabi, “pagpapahid sa kabanalbanalan.” Dito tayo magsisimula 
ngayong umaga sa ika-25 talata.) At kaya nga— Iyo ngang talastasin at bulayin, sa paglabas ng utos na 
isauli at itayo ang Jerusalem…(Iyan ang “Aking banal na bayan.” Kita n'yo?)… hanggang sa… pinahiran na 
prinsipe, magiging pitong sanglinggo, at anim na pu't dalawang sanglinggo: ito'y matatayo uli, na may 
lansangan at kuta, sa makatuwid baga'y sa mga panahong mabagabag. At pagkatapos ng anim na pu't 
dalawang sanglinggo, mahihiwalay ang pinahiran, at mawawalaan ng anoman: at gigibain ang bayan at 
ang santuario ng mga tao ng prinsipe na darating; at ang wakas niyaon ay sa

21

pamamagitan ng baha, at hanggang sa wakas ay magkakaroon ng digma; mga pagkasira ay ipinasiya 
na. At… (Ngayon, alalahanin, iyan ang katapusan ng digmaan. Inilagay natin iyon dito sa pisara. At 
ngayon, iba naman ang pasisimulan natin.) At pagtitibayin niya ang tipan sa marami sa isang sanglinggo: 
at sa kalahati ng sanglinggo ay kaniyang ipatitigil ang hain at ang alay: at sa pakpak ng mga 
kasuklamsuklam ay paroroon ang isang maninira; at hanggang sa wakas,… (Iyan na ang lahat.)… at 
pagkapasiya ay mabubuhos ang poot sa maninira.

O, napakagandang aralalin. Ang sabi ko sa maybahay ko nung isang araw, “Iniisip ko kung talagang 
nauunawaan ito ng mga tao.” Ngayon, nais kong maunawaan n'yo ito. Huwag kayong… Kung kailangan 
n'yong manatili dito nang maghapon, manatili lang kayo. Ngayon, ating—nais nating maunawaan ito. Kita 
n'yo? Nais nating malaman na ito'y Katotohanan, at kayo'y… Kung makikita n'yo lang. At tinanong ko 
marahil… 42 At iiwanan ko ang chart na nakasabit dito, at maaari n'yo itong iguhit pagkatapos nito, 
pumarito kayo sa hapon, kailan n'yo man naisin, upang iguhit ang chart at iba pa. Matutulungan kayo 
nito upang kayo'y makaunawa. Iyan ang dahilan kaya ito'y inilagay ko riyan, nang sa ganun ay 
maunawaan n'yo.

Ngayon, magbalik-aral tayo nang kaunti upang makapagpundasyon tayo. Ngayon, may… Nag-alala si 
Daniel tungkol sa kaniyang bayan, sapagkat nabasa niya ang tungkol kay Jeremias na propeta, at 
naunawaan niya na sinabi ni Jeremias na sila'y mabibihag sa loob ng pitumpung taon. At, nakita niyang 
animnapu't walong taon na silang bihag. Kaya't alam niyang malapit na ang panahon. Nang magkagayo'y 
sinaisantabi niya lahat ng kaniyang ginagawa, ibinaba niya, gaya ng dati, ang pantabing ng kaniyang 
pang-araw-araw na gampanin, itinutok ang kaniyang mukha sa Diyos, nagsuot ng magaspang na sako at 
nagbudbod  ng  abo,  at  nag-ayuno't  nanalangin  upang  maunawaan  kung  kailan  matutupad  ang  oras  na

iyon. At nakita natin, tulad ng nasabi ko na dati… (Maaari bang pakibaling mo 'yan nang kaunti sa 
direksyong iyan? Medyo malakas ang bentilador; minamalat ako. Pagkatapos may isang… Salamat, 
kapatid.)

Ngayon, nakita nating hinangad ni Daniel ang impormasyong ito para sa kaniyang bayan. At sa 
palagay ko kung si Daniel, sa pagbabasa niya ng mga propetang nauna sa kaniya, ay nakaunawang 
malapit na siya sa dulo ng panahon, at nagtanong sa Diyos upang malaman kung gaaano na kalapit ang 
wakas, kung gayo'y marapat lamang na sa pagkakita nating nasa dulo na tayo ng landasin, na tayo'y 
magsuot hindi ng magaspang na sako at magbudbod ng

abo, kundi atin nang iwaksi ang mga bagay ng sanlibutan at alalahanin ng buhay na ito, at 
magtanong sa Diyos upang malaman natin kung ano'ng araw na ng taon ang kinaroroonan natin, 
sapagkat nakikita nating tayo ay nasa wakas na. At nang sa gayon ang iglesia ay mag-ayuno at 
manalangin, kaya naman nagkusa ako, dahil sa di ko alam kung papaano ito ipaliwanag, sapagkat sa 
tuwina ay iniiwasan ko ito, at sinasabi ko, “Ang pitumpung linggong iyon ni Daniel…” sapagkat hindi ko 
iyon maunawaan… At kaya nga minagaling ko sa aking sarili na ito'y subukang ipaliwanag, at naniniwala 
ako sa tulong ng Panginoon, na magagawa ko ito sa pamamagitan ng Kaniyang biyaya, upang maipakita 
sa inyo kung gaano na tayo kalapit sa pagdating ng Panginoon.

Ngayon, si Daniel ay nasa dalawang taon na lamang. At nalaman natin na habang siya ay 
nananalangin, nagmadaling tumungo sa kaniya ang Anghel na si Gabriel at hindi lamang ipinaliwanag sa 
kaniya kung kailan aalis ang kaniyang bayan sa pagkakaalipin, kundi lahat din nang nakatakda para sa 
kaniyang bayan, lahat ng nalalabi pa para sa kaniyang bayan, aniya, “May pitumpung taon pang nalalabi 
para sa Judio.” 46 At nalaman natin na mayroon siyang anim na luping layunin, at ang isa sa mga ito ay: 
upang tapusin na ang pagsalangsang, at—at upang wakasan ang pagkakasala, upang makipagkasundo 
dahil sa kasamaan, upang maghatid ng walang hanggang katuwiran, at upang tatakan ang pangitain at 
ang hula, at upang pahiran ang Kabanal-banalan. 47 At tinalakay natin, nung nakaraang Linggo ng 
umaga, ang tungkol sa kalagayan ni Daniel sa pananalangin niya doon; nung nakaraang Linggo ng gabi, 
nagbigay tayo ng mga Kasulatan, upang mabasa ng mga tao sa kanilang pag-uwi. Binasa n'yo ba? 
Nagustuhan n'yo ba? Kahanga-hanga. 48 Ngayon, ang anim na luping layunin—at nalaman natin na sa 
ikaanim na layuning ito, “upang pahiran ang Kabanal-banalan,” nakita natin na ang Kabanal-banalan sa 
tuwina ay kumakatawan sa iglesia, ang Tabernakulo. At ang pinakahuling dapat na gawin ay ang pahiran 
ang Kabanal-banalan; iyon ay ang tabernakulong pangmilenyo na Kaniyang titirhan sa panahon ng 
milenyo, na ating titirahan.

Ngayon, sa araw na ito tatalakayin natin ang, “Ano ba ang Pitumpung Linggo?” At isa itong 
napakahalagang bahagi: Ang Pitumpung Linggo.

Ngayon, alam nating hindi maaaring magsinungaling ang mga Kasulatan. Kinakailangang maging 
Katotohanan ang mga ito. At kung ang Anghel Gabriel na ito ay dumating at nagsabi kay Daniel na 
mayroon na lamang pitumpung linggong nalalabi para sa mga Judio… Ngayon, gagamitin natin

iyan sa anim na araw—o sa sanlinggong may pitong araw. Ngunit sa propesiya palagi itong naibibigay 
sa mga talinghaga. 51 Kaya, walang dudang sa nagdaang panahon daan-daang mga tao, mga iskolar, 
mga may kakayahang tao, ang sumubok na magpaliwanag kung ano ba ang pitumpung linggong ito. At 
nakabasa na ako ng maraming mga komentaryo nila tungkol dito. At labis akong nagpapasalamat kay Mr. 
Smith ng Adventist church dahil sa kaniyang mga pananaw. Labis akong nagpapasalamat kay Dr. Larkin 
sa kaniyang mga pananaw. Nagpapasalamat ako sa lahat ng mga dakilang iskolar dahil sa kanilang mga 
pananaw tungkol dito. At sa pagbasa ko sa mga ito, lubos akong naliwanagan na nakakikita ako ng mga 
lugar na mukhang tama. Ngunit upang makuha ang mga pananaw na itinakda kong ipaliwanag, nagsaliksik 
ako sa encyclopedia ng panahon upang malaman kung ano bang ibig sabihin ng panahon na iyon.

At makikita natin dito, mayroon tayong panahon, mga panahon, at kalahati ng isang panahon. Ano 
ba ang panahon; ano ba ang isang linggo? Ngayon, 3,430 taon na ang nakalipas mula nang simulang 
makitungo ang Diyos sa mga Judio: napakarami nang taong lumipas. Ang Daniel ay B.C., ang panahong 
iyon ay B.C. 538: 538 taon bago dumating si Cristo nang ipangusap niya ito para sa panahon, mga 
panahon, at kalahati ng isang panahon at pitumpung linggo. Tignan n'yo kung saan siya dadalhin ng 
pitumpung linggo. Aba, nasa Babilonia pa rin siya sa loob ng pitumpung linggo, samantalang sinabi sa 
kaniya ng Diyos na iyon na lahat ng panahon na nakatakda sa bayan.

Ngayon, alam ng iglesia kong ito na sa loob ng mga taong lumipas palagi kong sinasabi sa inyo, “Kung 
nais n'yong malaman kung anong araw na ng linggo, tignan n'yo ang kalendaryo. Ngunit kung nais n'yong 
malaman ang panahon na ating kinabubuhayan, matyagan n'yo ang mga Judio.” Tanging iyan lang ang 
orasan. Hindi naglaan ang Diyos ng tiyak na panahon para sa mga Hentil. Walang tiyak na haba ng 
panahon. At diyan sa palagay ko nalilito ang maraming dakilang mga manunulat, ang pagpapatungkol nito 
sa Judio at Hentil, sapagkat ang sabi Niya, “Ang iyong bayan,” ngunit Siya ay nangungusap kay Daniel, 
hindi sa iglesia, sa bayan  ni  Daniel,  ang  mga  Judio.  Kung  ang  iglesia  ang  Kaniyang  tinutukoy,  hindi  mo

iyon mailalagay kahit na saan. Ika'y kakapusin nang husto, maging bago pa ang pagdating ni Cristo. 
Mauubos 'yon sa anumang uri ng propetikang linggo na nais mong paglagyan dito. Ubos na ito. Ngunit 
ang mga Judio ang Kaniyang kinakausap, kaya't ang Judio ang orasan ng Diyos.

Naaalala n'yo ba rito di pa katagalan nang si Brother Arganbright ng California, ang Bise Presidente 
ng International Full Gospel Business Men's Association, ay dumating sa aming bahay at nagdala ng isang 
tape—hindi

isang tape, kundi isang pelikula, na kanilang—ng “Three Minutes Till Midnight.” Kuha iyon sa isang 
siyentipikong pagsasaliksik. Nang makita ko ang mga Judiong iyon na bumabalik sa Jerusalem, nagtungo 
ako rito sa Tabernakulo, at ang sabi ko, “Ang pakiramdam ko'y nabago akong muli.” Marami sa inyo ang 
nakaaalala no'n. Ang sabi ko, “Ang makitang nagbabalikan ang mga Judiong iyon…” Sinabi ni Jesus sa 
Mateo 24, “Kapag nakita n'yong namumukadkad na ang puno ng igos, alam n'yo na kung anong dapat 
abangan.” Kita n'yo? Ang mga Judio'y nagbabalikan na…

Ngayon, mayroon akong mga komentong isinulat dito. Nais kong puntahan ang mga ito. Ngayon, at 
magdadahan-dahan lang ako upang magawa n'yo ring maisulat ang mga ito. Ngayon, lahat ng ito ay 
magaganap… Ang mga ito… Ngayon, kami'y… Doon … Sa panahong kinaroroonan natin ngayon, lahat ng 
ito ay magaganap sa… Sa Judio ito, wala itong anumang kinalaman sa iglesia. Anumang bagay mula sa 
Apocalipsis 3 hanggang sa ika-19 ay walang anumang kinalaman sa iglesia. Hindi mo ito mapalalabas 
nang tama. Sadyang wala iyon do'n. 56 Ngayon, nais kong ipaliwanag kung papaano ko ito nakita. 
Ngayon, sa pisara marami sa inyo ang makakakita na gumihit ako ng mga puwang ng mga panahon, kung 
papaano ito pumapasok sa puwang, upang maipaintindi ito sa bawat isa. Inyo bang… Sa wari ko hindi 
n'yo makita sa likuran; masyadong maliit ang sulat. At iyan ay sulat ni Becky, kaya't… At ang larawan… 
Mas pangit pa riyan yung sa akin dati, ngunit si Becky ang gumuhit niyan, mula sa larawan ng panaginip 
ni Nebuchadnezzar. At sa palagay ko'y mas mukhang babae ito, Becky, kaysa mukhang lalaki. Ngunit 
ganunpaman, magbibigay ito ng impormasyon na nais natin.

Ngayon, kung nababasa natin sa Biblia na may pitumpung linggo na itinakda sa bayan… Ngayon, 
ang… Wala itong kinalaman sa iglesia; walang kinalaman ang pitumpung linggo sa iglesia. Kung 
mapapansin n'yo rito, sa chart ay inilagay ko ang kapanahunan ng iglesia sa pagitan ng pitumpung 
linggong iyon. Inilagay natin iyon dito. May isang Brother sa Georgia na gumuhit nito para sa amin sa 
pagtalakay namin sa mga kapanahunan ng iglesia. At tiyak tayong naiintindihan natin kung anong ibig 
sabihin nito. 58 Ang puting ito sa iglesia, ay nangangahulugang puro itong apostoliko. At sa ikalawang 
kapanahunan ng iglesia, tinaglay na nila ang doktrina ng Nicolaitanes—o ang mga gawa ng Nicolaitanes; 
hindi pa ito nagiging doktrina. Sa ikatlong kapanahunan ng iglesia naging isa na itong doktrina, at sa 
ikaapat na kapanahunan ng iglesia ito ay inorganisa na, at iyon ay ang pagkapapang Romano. At sa 
ikaapat ng kapanahunan ng iglesia ay dumating ang Madilim na Kapanahunan. Kung mapapansin n'yo, 
lahat ng kadilimang nariyan ay

kumakatawan sa Nicolaitanismo o Romanismo. Ang puting bahagi ay kumakatawan sa Espiritu Santo, 
ang iglesia. Tulad ng magpasimula ito nung panahon ni San Pablo, ang buong iglesiang apostoliko ay 
puspos ng Espiritu Santo. Pagkatapos ay nagsipasok ang mga aristokrato. At sa huli ay nagsanib sila at 
gumawa ng isang ganap na bagong iglesia sa pamamagitan nito, at ang maliit na iglesia ay sinunog, at 
binato, at pinakain sa mga leon, at lahat na.

Sa repormasyon ay dumating si Luther, mas maliwanag na. Nakikita n'yo ba? Ang panahon ni Wesley 
ay naghatid ng kaunti pang liwanag. Ngunit sa huling kapanahunan ng iglesia, sa panahon ng iglesiang 
Nicolaitanes, iyan ang kapanahunang ating—hindi Nicolaitanes, kundi Laodicea—iyan ang kapanahunang 
kinabubuhayan natin. Kung mapapansin n'yo, wala nang masyadong liwanag. 60 May nakakita ng drawing 
na iyan, ang sabi, “Mahiya ka, Brother Branham, ang araw na ito ng kaliwanagan…” Ang sabi ko, “Iniisip 
ko nga na kapag ito'y sinala mo kulang pa iyan.” Kapag kinuha mo ang tunay na dalisay sa kanilang puso, 
isinilang na muli ng Espiritu… Alalahanin, ito ang tanging kapanahunan ng iglesia kung saan pinalabas si 
Cristo sa Kaniyang sariling iglesia, lahat sila. Mayroon tayong isang dakilang pag-aangkin, ngunit taglay 
ba natin ito, iyan ang ating sinasabi. Si Cristo ba ay talagang nasa iglesia? Sa kaunting-kaunti lamang.

Ngayon, ngayon, ibalangkas natin ang pitumpung linggo ni Daniel. Marahil ay muli kong uulitin: Mga 
ministro ng Ebanghelyo, kung hindi kayo sumasang-ayon dito, walang problema. Nahahati ang mga ito sa 
tatlong panahon, tulad ng nakikita natin sa Daniel 9—tatlong kapanahunan: Una, isang pitong linggong 
panahon; pagkatapos ay isang animnapu't dalawa; at pagkatapos ay isang sanlinggong panahon. 
Nahahati ang mga ito sa tatlong magkakaibang panahon. 62 Ngayon, hinati-hati ko iyon dito sa pisara. 
Ang unang panahon, ikalawang panahon, at sa aking pagkaunawa sa Ebanghelyo, sa pamamagitan ng 
Espiritu Santo, na sa huling panahon ang Diyos ay muling magbabalik sa Judio. 63 Ngayon, nalalaman 
natin sa pamamagitan ng lahat ng Ebanghelyong itinuro ni Pablo at ng iba pa, na ang Diyos ay muling 
magbabalik sa mga Judio. Buweno, kung babalikan Niya ang Judio, papaano natin ilalagay ito sa panahon 
ni Daniel? Kailangan nating ilagay ito sa huling panahong ito, at ito'y pagkatapos na makaalis na ang 
iglesiang  Hentil,  sapagkat  nakikitungo  Siya  sa  Israel  bilang  isang  bansa,  sa  atin  naman  ay  bilang

indibiduwal.

Ngayon, may mga sulat ako ritong nais kong basahin sa inyo habang nagpapatuloy tayo. Ngayon, 
ang paglabas ng utos upang muling itayo ang
34

Jerusalem, ay naganap ng ika-14 na araw ng Marso. Kung nais ng sinuman sa inyo na ito ay isulat, 
sa Hebreo makikita n'yong ang tawag dito ay N-i-s-a-n Nisan, na ang ibig sabihin ay “Marso.” Ang utos 
ay ibinigay ng ika-14 na araw ng Marso, B.C. 445—lumabas ang utos na muling itayo ang templo. 
Nauunawaan n'yo ito, dahil nabasa n'yo na noon ang mga Kasulatang ito. Hanggang sa ito ay matapos, 
inabot ng apatnapu't siyam na taon para makumpleto ang templo at ang syudad—sa muling pagkakatayo 
dito. At tulad sa sinasabi ng Biblia rito, si Daniel ang nangungusap—o ang Anghel kay Daniel, na ang mga 
pader ay maitatayo sa mga panahong mabagabag. At naaalala ng marami sa atin na nang ito itayo, may 
hawak silang isang tipak ng halo sa isang kamay at tabak naman sa kabila upang magbantay sa kaaway. 
“At ito ay maitatayo sa mga panahong mabagabag.” Kaya't dito ko nalaman na sa pagkuha ko ng aking 
mga araw…

Ngayon, mayroon tayong dalawa—tatlong iba't ibang kalendaryo. Kung babalik tayo sa dating 
kalendaryo ng astronomiya, makikita natin na sa Julian calendar ay may 365 ¼ na araw sa isang taon. 
Inorasan nila iyon sa pagdaan ng Sardis at iba't ibang bituin, ganun nila iyon sinukat. Ngayon, makikita 
natin na sa Roman calendar, na ginagamit natin ngayon, may 365 na araw sa isang taon sa kalendaryong 
ito. Ngunit sa Christian o prophetic calendar makikita nating mayroon lamang 360 araw sa isang taon. 66 
Ngayon, marahil ay magtanong kayo kung papaano nangyari ang kalituhang ito. Ngayon, masasabi kong 
sa akin lang ito. Naniniwala akong bago ang pagkawasak ng mundo sa baha, sa panahon ni Job at iba pa, 
nalalaman nila ang oras sa pamamagitan ng mga bituin, at nauunawaan natin na bago pa ang panahong 
iyon ang mundo ay nakatayo nang tuwid. At sa pagkakasala ng tao dumating ang pag-apaw ng tubig sa 
mundo, at ito ay tumagilid at dumating ang pagbaha; kaya may mayroon tayong mga tipak ng yelo at iba 
pa; at ang buong tuktok at ibaba ng mundo ay puno ng yelo. Alam natin iyan. At hindi tuwid ang 
posisyon ng mundo; ito'y nakatagilid. Naalis ito sa puwesto nito sa tapat ng buwan at mga bituin, na 
kanilang tinitignan dati, at nawala na ito sa lugar, o—hindi mo na malalaman ang oras sa pamamagitan 
no'n, sapagkat ito'y nakatabingi na—nakahilig na nang patalikod. Sa makatuwid, hindi mo na makikita ang 
mga bituing iyon sa dating oras, sapagkat nawala na ito sa dating posisyon nito sa tapat ng mga bituing 
iyon. Nauunawaan n'yo ba? Sa paniwala ko iyan ang dahilan.

Ito'y nakahilig sa ganung kalagayan. At ipinakikita lamang niyan na ito ay isang yugto lamang ng 
panahon. Hindi n'yo ba nakikita? Hindi ginugulo ng Diyos ang mga bagay-bagay. Pinahihintulan Niya lang 
na tumakbo ito nang ganiyan sa maikling panahon. At tunay akong naniniwala na nangyari

nga ang bagay na iyon, at sa huling mga araw na ito ihahayag ng Diyos ang mga lihim na ito sa 
iglesia. Hindi Niya ito ginawa dati, at kaya hindi Niya ito ginawa dati ay upang mapanatili Niya ang 
iglesiang nagmamatiyag at nananalangin sa lahat ng panahon, dahil di natin alam kung kailan ito 
darating. Ngunit alalahanin n'yo na sa Daniel 12 ay sinabi Niya, “Ang mga pantas ay makauunawa sa 
huling mga araw”? Ipinagkaloob ito sa kaniya. 68 Ang Espiritu ng karunungan ay papasok sa iglesia upang 
magpahayag sa kaniya sa pamamagitan ng kapahayagan ng Espiritu Santo—papapasukin ang iglesia at 
maghahayag kung anong araw na ang ating kinabubuhayan. Kung papaanong dumating si Gabriel kay 
Daniel, ang Espiritu Santo ay darating sa iglesia sa huling mga araw upang ihayag ang dakila at malalalim 
na mga lihim na ito. Nauunawaan n'yo na ba ngayon?

Ngayon, dahil diyan mapupuwera na ang taon na base sa astronomiya o ang Julian year—calendar 
(Kita n'yo?), ang Masonic year, sapagkat ang daigdig ay nakatagilid. Alam nating lahat iyan sa pag-aaral 
natin sa iskuwelahan, at wala ito sa ayos. Samakatuwid ang mga bituin na iyon ay hindi dadaan nang 
magkakasabay na nakahanay sa mundo. Kaya ang Roman calendar ay mali rin, sapagkat hindi mo 
maaaring pagsama-samahin ang mga araw… Sadyang napakarami kong maaaring sabihin dito. Na 
malalaman nating maging ang kalikasan mismo ay nagtututro sa atin na mayroon lamang eksaktong 
tagtatatlumpung araw sa buong santaon. 70 Ngayon, kunin natin ang Apocalipsis kung saan ay 
kakailanganin nating puntahan ang panahon ng dalawang propeta. Sinabi ng Biblia na sila'y nanghula ng 
sanlibo dalawang daan at animnapung araw. Ngayon, kung gagamitin mo ang kalendaryo ng astronomiya, 
magmimintis ito nang malayo sa tatlong taon at kalahati. At kung gagamitim mo naman ang Roman 
calendar natin sa araw na ito, magmimintis ito nang malayo. Ngunit kung gagamitin mo ang prophetic 
calendar, may eksaktong sanlibo dalawang daan at animnapung araw sa tigtatatlumpung araw sa isang 
buwan. Kita n'yo?

Mayroon tayong tatlumpung araw sa ilang mga buwan, tatlumpu't isa sa kasunod, dalawampu't walo 
sa iba. Kaya't gulung-gulo tayo. Ngunit ang Diyos ay hindi pasipa-sipa, patalon-talon, at urong-sulong; 
eksakto palagi ang bilang Niya (Opo.)—ekaktong-eksakto—tatlumpung araw sa isang buwan, hindi 
tatlumpu't isa, pagkatapos ay tatlumpu naman, at iba pa. Kita n'yo? Ngunit nangyari lahat ng iyan sa 
dakilang ekonomiya ng Diyos upang panatilihing nagmamatiyag at nananalangin ang iglesia, nakahanda, 
nahugasan ang kanilang mga damit ng Dugo ng Kordero. O, sa huling mga araw na ito ipinangako Niya…

Ngayon, nakikita natin kung saan na tayon nabubuhay. At alalahanin, ang layunin, ang tanging layunin 
natin ay ang gawin ito.

Ngayon, kung mayroong pitong… Tignan n'yo, may eksaktong apatnapu't siyam na araw—apatnapu't 
siyam na taon, pala, sa pagtatayo ng templo, ang pito—o pitong prophetic week, pitong linggo, 
sapagkat may pitong linggong nakatakda para sa templo, upang itayo ito; at naitayo ito nang eksaktong 
apatnapu't siyam na taon. Ngayon, alam na natin ang ibig sabihin ng linggo, sapagkat kung sinabi ng 
Biblia, o ng Anghel na gumugol ng pitong linggo sa pagtatayo ng templo… At eksaktong apatnapu't siyam 
na taon ang pagtatayo ng templo mula ika-14 ng Marso hanggang—B.C. 538 na nang muling maitayo ang 
templo at mga lansangan ay naipanumbalik, eksaktong apatnapu't siyam na taon. Kaya ano'ng makukuha 
natin? Ano'ng makukuha natin? Sapagkat kung ang ibig sabihin ng pitong linggo ay apatnapu't siyam na 
taon, kung gayon ang isang linggo ay katumbas ng pitong taon, at ang pito pag inulit mo nang pitong 
beses ay eksaktong apatnapu't siyam. Hayan.

Kaya ngayon, hindi na tayo manghuhula dito. Alam na natin ngayon na ang bawat isang linggo ay 
nangangahulugan ng pitong taon. Nakuha n'yo ba? Sabay-sabay nating sabihin: “Ang isang linggo ay 
katumbas ng pitong taon.” Ngayon, alam nating nakuha na natin. Ang isang linggo ay katumbas ng pitong 
taon. 74 Naririto tayo ngayon: ang unang linggo. [Lumapit si Brother Branham sa pisara upang 
maglarawan—Ed.] Apatnapu't siyam na taon hanggang sa pagkakatayo ng templo. Ngayon, ang linyang 
ito sa itaas ay kumakatawan sa bansang Judio sa pagtawid nito. Ito ay panahon, at pagbagsak nito rito, 
malilipat ang panahon sa Hentil mula sa Judio, at pagkatapos ay aangat itong muli at kukunin ang Israel 
at magpapatuloy na.

Ngayon, ang mga Hentil ay hindi pinagtakdaan ng tiyak na panahon, ang sabi lang, “Panahon ng mga 
Hentil.” At makikita nating maging si Jesus ay hindi nagtakda sa kanila ng panahon, sapagkat makikita 
natin dito sa Lucas 21:24; aniya, “Yuyurakan ang Jerusalem hanggang sa matupad ang mga panahon ng 
mga Hentil…” Hayaan n'yong sipiin ko. Inuulit ko lang iyon sa aking memorya. Hayaan n'yong basahin ko, 
sapagkat ito ay mailalagay sa tape, at nais nating makatiyak na ito ay makukuha nang tama. Sige. Kung 
nais n'yo akong samahan sa pagbubuklat do'n, sa Lucas 21:24. Pinag-aralan ko ito nang singlinaw ng 
aking makakaya. At sila'y mangabubuwal sa pamamagitan ng talim ng tabak, at dadalhing…(Sinong 
tinutukoy Nya? Ang mga Judio. Iyang ang pagkasira ng templo nung A.D. 70.)… at dadalhing bihag sa 
lahat ng mga bansa:…(Ngayon, tandaan, hindi lamang sa Babilonia, hindi lamang sa Roma, kundi sa lahat 
ng mga bansa. Nariyan ang mga Judio sa araw na ito: sa lahat

ng mga bansa.)… at yuyurakan ang Jerusalem ng mga Gentil, hanggang sa matupad ang mga 
panahon ng mga Gentil.

At may nakatakdang panahon, ngunit walang nakaaalam kung kailan iyon. Kita n'yo? Isa itong 
hiwaga. Kita n'yo? Ang panahon ng mga Hentil, ngunit ang mga Judio… At hindi natin masabi ang 
panahon ng iglesia sa pamamagitan ng kung anong bagay, kung ito ba ay umurong o ito ba ay 
sumusulong, o kung ano bang ginagawa nito; hindi mo iyon masabi sa pamamagitan niyan; ngunit tignan 
n'yo ang mga Judio; hayan ang kalendaryo ng panahon. Nakikita n'yo ba? Ang Diyos ay nagtakda sa 
kanila ng eksaktong araw, at oras, at panahon, ngunit hindi sa mga Hentil. Nagtakda Siya sa mga Judio, 
kaya't manmanan natin ang mga Judio, at makikita natin kung nasaan na tayo. 77 Ngayon, ngayon, ang 
pitong linggo ay apatnapu't siyam na taon. Nalinaw na natin na ang isang linggo ay pitong taon—isang 
linggo, pitong taon.

Ngayon, sinabi sa atin na mula sa paglabas ng utos… (Ngayon, narito ang …?... kalituhan.) Ngayon, 
sinabi sa atin na mula sa paglabas ng utos upang muling itayo ang syudad hanggang sa Mesias (anopa't 
ang Mesias ay si Cristo) ay pitong linggo at animnapu't dalawang linggo, na bumubuo sa animnapu't 
siyam na linggo. Kita n'yo? Tama. At ang pitong animnapu't siyam ay bumubuo ng 483 taon. Ngayon, 
isinusulat n'yo ba? Kung nais n'yong ulitin ko, ikagagalak ko. 79 Ngayon, sinabi sa atin na mula sa 
paglabas ng utos upang muling itayo ang syudad hanggang sa Mesias ay pito (pito, iyan ang nasa 
unahan—una, heto)— pitong linggo at animnapu't dalawa (ang animnapu't dalawa at pito ay animnapu't 
siyam)—animnapu't siyam na linggo. Pitong ulit na animnapu't siyam ay bubuo ng 483 taon. 
Samakatuwid, hanggang sa Mesias (ngayon, parating na tayo sa bahaging ito)—hanggang sa Mesias, 
dapat may 483 taon— 483 taon.

Ngayon, ngayon, si Jesus na Mesias, ay pumsok sa bayan ng Jerusalem, matagumpay, na nakasakay 
sa isang puting asno ng Linggo ng Palaspas, ika-2 ng Abril, A.D. 30. Pumasok si Jesus sa Jerusalem ng 
Linggo ng Palaspas, A.D. 30. At ngayon, ngayon, mula B.C. 445 hanggang A.D. 30 ay eksaktong 475 
taon. 81 Ngunit tulad ng nakita na natin na ang animapu't siyam na lingo ay bumubuo sa 483 taon… 
Ngayon, diyan nagkakaproblema, diyan mismo. Kita n'yo? Ang mayroon lang tayo dito ay ang marka ng 
Biblia, panahon, 475 taon lang, samantalang sa katotohanan ay 483 taon, may diperensyang walong 
taon.

Ngayon,  hindi  maaaring  pagmintisin  ito  ng  Diyos.  Ang  sabi  Niya  ay  ganiyan  karaming  araw,  ito'y

ganiyan nga karaming araw. Kapag sinabi Niyang ganito kahaba, ganu'n nga kahaba. Kaya't ano'ng 
gagawin natin? Ngayon, ang B.C. 475 hanggang A.D. 30 ay Julian o astronomy years, na may 365 ¼ na 
araw sa bawat taon. Ngunit kapag binawasan mo ang mga araw na iyon para umakma sa ating prophetic 
calendar…

Ngayon, hayaan n'yong tumigil ako rito sandali. Upang ito'y malaman n'yo nang walang anumang 
pag-aalinlangan, hindi lang ang dakong iyan ang aking kukunin. Maaari ko itong ipakita sa buong 
Kasulatan at patunayan sa inyo na ang pitong araw ay—na ang pitong—ang isang linggo—ay pitong taon 
sa Biblia. Ganiyan ang ginawa ko sa ika-13 kabanata ng Apocalipsis—sa ika11 kabanata at sa ika-3 
talata kani-kanina lamang. Ang mga propetang iyon ay manghuhula sa loob ng sanlibo dalawang daan at 
animnapung araw, at ito ay sa kalagitnaan ng huling sanlinggo ng mga Judio. At pagkatapos sila'y aalisin 
at ang papasok ang Armagedon. At kung tama nga iyan, hayan na naman, eksaktong tatlumpung araw 
sa isang buwan. Kita n'yo? Kung gayon hindi tatlumpu't isang araw at dalawampu't walong araw at iba 
pa; ito'y palaging eksaktong tatlumpung araw sa isang buwan.

45

Ang ating prophetic calendar ay naghahatid sa atin ng 360 araw tulad ng ginagamit natin ngayon sa 
Kasulatan. Mayroon tayong eksaktong 483 (Hayan.)—483. Taglay natin ngayon dito ang ganap na 
katunayan ng hula, ganap itong totoo. Buweno, mula sa muling pagtatayo ng templo hanggang sa 
Mesias ay 438 taon, kaya nga 434 taon at ang 434 kung uulitin mo ng 49 ay bubuo ng eksaktong 483 
taon. Eksaktong-eksakto talaga hanggang sa pinaka araw, mula sa isang araw tungo sa isa pa. Amen. 
Hayan. 85 Ang Mesias na Prinsipe ay darating. Kita n'yo? Ang pito kung uulitin mo ng animnapu't siyam 
ay eksaktong 484 na taon; eksaktong-eksakto. Kaya lubos na nating nalalaman, ganap na nating alam 
na ang Kasulatan ay tama. Heto na nga. Ngunit alam n'yo kasi, lahat ng mga ito…

Nang wasakin ng Diyos ang mundo sa pamamagitan ng tubig, binago Niya ang petsang hango sa 
astronomiya at pinahintulutan ang mga Romanong umentra upang gumawa ng kanilang kalendaryo, at ito 
ay tumatama, lumulundag, at iba pa. At sa wari ko maging sa encyclopedia na aking binabasa… 87 Siya 
nga pala, si Brother Kenny Collins ba ay nasa loob ng gusali ngayong umaga, si Kenneth Collins? 
Natatandaan mo ba nang ipadala mo sa akin ang malaking bungkos ng encyclopedia na iyon? Naaalala mo 
iyon? Pinadalhan mo ako ng halos ga-truck ng mga ito. Naisip ko, “Ano kayang gagawin ng isang tulad 
kong walang malay sa mga ito?” Alam mo, pinangunahan ka ng

Diyos, Kenny. Doon ko nakuha ang impormasyon, galing sa encyclopedia na iyon: Panahon. Nag-aaral 
ako. At ginagamit din iyon ni Becky sa kaniyang iskuwelahan. Nasa pinag-aaralan kong kuwarto ang mga 
iyon, sa silid ko sa silong. Nanaog kami at kinuha iyon, at hinanap namin do'n, at nakita naming ito'y 
eksaktong-eksakto, nakaguhit ang mga kalendaryo at ang mga panahon na naganap. Kita n'yo? Kaya 
kinuha namin. 88 Hayan nga, eksaktong-eksaktong 483 taon mula sa paglabas ng utos na itayong muli 
ang gusali hanggang sa panahong tinanggihan ang Prinsepeng Mesias, aabot ng eksaktong 483 taon sa 
kalendaryo.

Ngayon, nakikita n'yo, ang kalendaryo ring ito ang ginagamit natin, sapagkat kung ginamit ng Diyos 
ang kalendaryong ito dito, kung gayo'y iyon din dapat ang gamitin Niya sa iba pang panahon sa buong 
Biblia. Tama ba 'yon? Hindi nagbabago ang Diyos. Kaya't kung ang pitong linggo noon ay apatnapu't 
siyam na taon, sa muling pagkakataon ang pitong linggo ay apatnapu't siyam na taon. Ang isang linggo 
ay pitong taon (Kita n'yo?), kaya eksaktong-eksakto. At kung umiksakto ito nang husto doon, lubusan 
ito muling magiging eksakto. Amen. Ay naku. Napasisigla ako niyan nang husto. O, gustung-gusto ko na 
nalalaman ko kung ano'ng sinasabi ko. Gustung-gusto ko ito, sapagkat… 90 Tulad ng sinabi sa akin ng 
isang matanda, doon sa Kentucky, aniya, “Nais kong pakinggan ang isang taong nagsasalita na nalalaman 
kung ano'ng sinasabi niya.” Ang sabi ko, “Ganu'n din ako.” Ang sabi niya, “Iyan ang problema sa inyong 
mga mangangaral. Hindi n'yo alam ang inyong sinasabi.” “Buweno,” ang sabi ko, “Salamat sa iyong papuri, 
ngunit may mga bagay na alam namin sa aming sinasabi.” Alam kong ako'y isinilang na muli. Alam kong 
lumipat na ako sa Buhay mula sa kamatayan. Alam kong may Diyos, sapagkat nakausap ko na Siya. 
Napagsalita ko na rin Siya sa pamamagitan ko, at kinakausap Niya ako, at nangungusap din Siya sa iba, 
at naghahayag Siya sa akin ng tungkol sa iba; at alam kong Siya'y Diyos. Tama. Napakabuti Niya upang 
siya'y bumaba at magpalitratong kasama ko at ito'y hindi maitanggi ng daigdig ng siyensiya. At pagbuklat 
ko ng Kasulatan nakita kong iyon ay upang maganap ang kapanahunan ng iglesiang ito: iyon nga talaga 
ang mangyayari. Kaya't nalalaman kong naririto na tayo. Amen.

48

Ngayon, marahil ay hindi tayo edukado; marahil ay hindi tayo matataas na tao at iba pa; maaaring 
hindi tayo mga dakilang tao; ngunit kilala natin ang Diyos. Kilala natin Siya dahil sa Espiritu Santo, at ito 
ay katugmang-katugma

49

ng bawat salita sa buong Kasulatan kaya alam nating ito'y totoo. Nabubuhay na tayo sa huling mga 
araw. 92 Ngayon, hayan… Tandaan n'yo ngayon, na ang prophetic year na ito na may 360 araw sa isang 
taon… Tignan n'yo ang lahat ng iba pa. Ang kalikasan, tulad ng nauunawaan ng ilan sa inyo, maging sa 
mga kababaihan, at iba pa. Kita n'yo?... Tatlumpu—tatlumpung araw… Nakikita n'yo ba, ito'y— ito'y… Ang 
buong  kalikasan  ay  nakaayos  nang  ganiyan.  Kita  n'yo?  Hindi  tatlumpu't  isa,  tatlumpu,  o  kaya'y

dalawampu't walo, o iba pa, eksaktongeksaktong tatlumpung araw sa bawat buwan. Iyan ang prophetic 
calendar— eksaktong 483 araw. 93 Narito't nasa atin ang ganap na katunayan ng hula—445 taon bago 
ito maganap ay tamang-tama nga. Ngayon, lahat ng naihulang magaganap sa pitumpung linggong iyon 
ay hindi pa naganap noon, kaya't ito'y iniwan sa huling mga araw na ito.

Ngayon, mga kapatid kong Pentecostal, ngayon mga kapatid kong Jehovah Witness, nauunawaan ba 
ninyo… Alam ba ninyo kung saan lumitaw ang 144,000? Alam ba ninyo kung saan lumitaw ang lahat ng 
dakilang mga himala sa Apocalipsis? Sa kapanahunan ng mga Judio, hindi sa atin. Walang nakatala rito, 
maliban sa paghahanda at pag-alis ng iglesia. Tunay nga na sa pamamagitan ng kapangyarihan ng Diyos 
ay makagagawa tayo ng mga himala at mga kahanga-hangang bagay; nalalaman natin iyon. Ngunit ang 
tunay ay naririto sa mga Judio; ang ibig kong sabihin, ang tunay na gumaganang kapangyarihan, 
gumagawa ng mga himala. Ang 144,000 ay hindi lilitaw diyan. Sila'y nasa… Hindi sila sa ika-3 kabanata 
lilitaw; sila'y nasa mga susunod pang bahagi ng Kasulatan. At ngayon, nakikita nating ang lahat ng 
bagay na ito ay magaganap sa panahong ito ng ikapitumpung linggo, ang huling sanlinggo. Ngayon, kung 
naganap na sa kanila ang animnapu't siyam na linggo at kanila na itong naipamuhay ayon sa pagkakasabi 
ng Diyos, at nangyari nang ayon na ayon sa sinabi ng Diyos, kung magkagayo'y may isa pang linggong 
ipinangako sa mga Judio. Ngayon, mga kapatid, basta't maging handa lang kayo. Kita n'yo, kita n'yo? 
Pakinggan n'yo kung gaano na tayo kalapit. Huling lingo—ang ikapitong mga taon…

50

Ngayon, nauunawaan ba ng bawat isa ang hanggang sa bahaging ito? Kung nauunawaan n'yo… 
Nauunawaan ng bawat isa ang hanggang sa bahaging ito, na tunay ngang ito ang Katotohanan; ang 
Biblia ito; ito ang mga prophetic year. 97 Ngayon, sumulong tayo, at nailagay na natin sila hanggang dito 
sa pagkatanggi sa Mesias (Kita n'yo?), mula sa—hanggang sa pagkatanggi sa Mesias, ang huling linggo.

Ngayon, nais kong tumigil dito sumandali upang ito'y ipaliwanag. Na nang kanilang tanggihan ang 
Mesias, noon nila, siyempre, tinanggihan si Jesus bilang Tagapagligtas at Siya'y ipinako sa krus. Naalala 
n'yo ba ang sabi rito ng Biblia: “At Siya'y mahihiwalay, ngunit hindi para sa Kaniyang Sarili, and Mesias, 
ang Prinsipe…” Ngayon, isipin n'yo kung gaano kalapit tumama ang propesiyang iyon. Nais kong maibaon 
ito sa inyo, na kung naganap ang propesiya nang eksaktong-eksakto sa petsa, eksaktong-eksakto sa 
panahon, at eksaktong-eksakto sa pagkakabanggit dito, ang pito pang ibang ito—ang natitirang 
sanlinggong ito—ang pitong taon, ang ibig kong sabihin—ang pitong araw, pitong taon, ay magaganap 
nang eksaktong-eksakto ayon sa Kasulatan.

Ngayon, alalahanin, Siya ay nahiwalay: ang Mesias. Tumigil na ang Diyos sa pakikitungo sa mga 
Judio. Hindi na sila sumulong pa. Pagkatapos ay ipinangalat sila ng Emperyong Romano. At napansin n'yo 
ba sa aking chart dito… Nais kong makuha n'yo ito ngayon at inyong iguhit. Napansin n'yo ba dito sa 
pinaglagyan ko ng krus? Diyan sila tumanggi. Ngunit ang panahon ay sumulong pa nang kaunti diyan. Kita 
n'yo? Bakit? Tatlumpu, apatnapu, limampu, animnapu, pitumpu—matapos ang apatnapung taon, winasak 
ni Titus na Romanong heneral ang Israel—ang Jerusalem, at ipinangalat ang bayan sa buong mundo. 100 
Makikita n'yo, si Titus matapos ang apatnapung taon… Kaya't ang totoo ang panahon ng mga Judio ay 
lumaon pa hanggang sa makumpleto… Hindi na nakikitungao ang Diyos sa kanila noon. Nakitungo lang ang 
Diyos sa kanila hanggang sa kanilang tanggihan si Cristo. At nang kanilang ipako sa krus si Cristo, 
nagsigawan sila, “Mapasaamin ang Kaniyang dugo at sa aming mga anak,” at nagkagayon nga magmula 
noon. Ngunit bago sila magpangalat… Makinig kayo. O, kapatid. Bago sila magpangalat sa buong mundo, 
inabot ang Diyos ng apatnapung taon upang sirain ang templo at sila'y ipangalat sa buong mundo. Ngunit 
huminto na ang Diyos sa pakikitungo sa kanila. Huminto na ang Diyos sa pakikitungo sa kanila. Sa Hentil 
na Siya nakitungo. Alam n'yo iyan—naiintindihan n'yo na ba? Ngayon, dito nagsisimula ang mga 
kapanahunan ng iglesia, ang panahon ng Hentil, ang Diyos—nahiwalay sa mga Judio.

Ngayon, kapatid kong misyonero sa mga Judio, isang mahal na kapatid na naririto, ito ang nais kong 
masapo mo at maintindihan. Kita mo, huminto na sa pakikitungo ang Diyos sa mga Judio sa panahong 
iyon, sapagkat sa tuwina ang Diyos ay nakikitungo sa Israel bilang isang bansa. Alam nating lahat iyan. 
Ang Israel ay isang bansa. Ang mga Hentil ay mga tao. At kinakailangan

Niyang kumuha ng isang bayan mula sa mga Hentil para sa Kaniyang Pangalan. Magtutungo tayo 
riyan sa loob ng ilang sandali. 102 Ngunit ngayon, sa pitong kapanahunang ito ng iglesia na ating 
tinalakay sa panahon ng Hentil, mula sa pagkapako sa krus ni Cristo hanggang sa dulo ng mga 
kapanahunan ng iglesia… Ngayon, nakuha na natin iyon—tinalakay na natin ang lahat ng mga iyon. 
Ngayon, patungo na tayo sa isang lugar na kung saan ay maaari na nating talakayin ang Pitong Tatak, 
Pitong Mangkok, Pitong Trumpeta, at lahat ng inilalarawan nito, lahat ng pakikitungo sa mga Judio at ang 
paghatol ng Diyos sa mga tao sa ibabaw ng lupa, at ang labi…

Alalahanin, sa dakilang panahong ito ng pag-uusig, milyon-milyong mga Hentil ang mamamatay, ang 
tinanggihang nobya, ang labi ng binhi ng babae, mga natutulog na dalaga. Dadaan siya doon. Sinlinaw 
din ito ng pitumpung linggong ito, kasinglinaw. At dadaan sila roon. Kaya kung wala kang Espiritu Santo, 
mabuti pang pumaroon ka na nang simbilis ng iyong magagawa. Tayo'y nasa huling panahon na. 104 
Ngayon, pansinin n'yo, pitong kapanahunan ng iglesia… Ngayon, hindi ko  na  kinakailangang  daanan  ang

mga iyon, sapagkat nailagay na natin ang mga iyon sa tape; at ang mga ito'y isinasaaklat na at iba pa, 
at iyon ang panahon na… Hindi sinabi ng Diyos na ganito karaming araw, ganiyan karaming oras, o ganito 
karaming mga taon; wala Siyang sinabing anuman; ang sabi Niya, “Hanggang sa katapusan ng 
dispensasyon ng Hentil,” hanggang… Ang mga pader ay yuyurakan hanggang sa tumigil na sa pakikitungo 
ang Diyos sa mga Hentil.

Ngayon, nakita natin, na sa mga kapanahunang ito, ay pinapasok natin ang Espiritu Santo, at 
pagkatapos ang Diyos, sa pasimula, ay nagsabing sa patanggi kay Cristo… Ipinakita ng Diyos kay Juan 
kung ano talaga ang magaganap sa paghahari ng Hentil. Ngayon, wala kayong limitadong panahon tulad 
ng mga Judio, ngunit mayroon tayong isang tanda. Mayroon tayong isang posteng pananda. Buweno, 
ganap na ginawa ng Diyos sa mga Judio kung ano'ng sinabi Niyang gagawin Niya sa animnapu't siyam na 
taong iyon—o sa 483 na taon, ngunit ito'y animnapu't siyam na linggo. At may isang linggo pang 
nakatakda. 106 Ngayon, hindi natin iyon mailalagay dito, sapagkat ito ay Hentil, ang iglesia. Ilan ba ang 
nakauunawa niyan? Ngayon, ito ay sa Apocalipsis; mula sa unang kabanata hanggang sa ikatlo kabanata 
ay dinadala tayo sa Laodicea. Ngayon, ganap nating nakikita kung papaanong ang buong ito ay ang 
iglesia, ang daigdig ng iglesia mismo, hindi ibinilang ng Diyos ang makasalanan maliban na lamang kung 
nais niyang maligtas. Ngunit ang daigdig ng iglesia ay puti lahat; at pagkatapos ay dumating ang mga 
Nicolaitanes na gustong

bumuo ng isang organisasyon. Nagsipasok doon ang mga matataas na pinuno ng lipunan. Naganap 
ito sa Nicaea, Rome, nang idaos nila ang Nicene Council. At ano'ng ginawa nila? Inorganisa nila ang 
iglesia, at pagkatapos ay sinimulan nilang usigin ang mga Cristiano. At sa kasunod na kapanahunan ng 
iglesia, halos malipol ang Cristianismo sa pamamaraan ng bautismo ng Espiritu Santo.

Ngunit tulad ng nalalaman n'yo, na binalikan ko ang kasaysayan, ang Nicene Fathers, at ang Pre-
Nicene Fathers, at ang lahat ng mga kasaysayan ng iglesia, at ang pinakalumang mga manuskrito na 
maaari kong makita, at bawat isa sa mga ito ay nagpatunay sa inyo na ang iglesiang sinasabi ng Diyos 
ay hindi ang organisadong iglesiang Catolico o iba pa mang organisasyon. Ang sinasabi ng Diyos… At 
lahat ng mga dakilang bituing iyon ng kapanahunan ay mga kalalakihang nagturo ng bautismo ng Espiritu 
Santo, ng bautismo sa Ngalan ni Jesus Cristo, at ng pagdating ng Espiritu ng Diyos, at—at pagsasalita 
ng iba't ibang wika, at pagpapaliwanag ng mga wika, at pagpapagaling, at mga himala, at mga tanda. 
Iyan ang inilalaan ng Diyos. Hindi Niya maaaring baguhin ang Kaniyang isip, na nagsasabi, “Buweno, 
ganito ang ideya Ko ng isang iglesia, ng apostolikong iglesia. Ngayon, ang ideya Ko ay isang iglesia ng 
mga may mga matataas na katungkulan sa lipunan.” Hindi nagbabago ang Diyos. Ito'y Espiritu Santo pa 
rin. 108 At minasdan natin iyon at inilabas, pagkatapos ay nakita natin ang katangian ng Diyos at kung 
ano ang Kaniyang—at inilabas natin ang Kaniyang mga Kasulatan, at kinuha natin ang kasaysayan na 
nagpapakita kung papaanong ito'y naganap nang eksaktong-eksakto, eksakto sa petsa, sa oras, eksakto 
sa lahat ng sinabi ng Diyos na mangyayari sa pamamagitan ni Juan, naganap iyon sa kapanahunang 
Hentil na iyon.

Ngayon, walang dudang nasumpungan natin ang ating sarili sa kapanahunang Laodicea. Alam nating 
naroroon tayo. Nakalampas na tayo sa kapanahunan ni Luther; nakalamapas na tayo sa kapanahunan ni 
Wesley; ngayon tayo'y nasa kapanahunan na ng Lodicea, ang huling kapanahunan. At napagtatanto 
natin na bawat isa sa mga iglesiang iyon ay may mensahero. Nakita natin iyon. May pitong bituin na 
nasa Kaniyang kamay at ang mga iyon ay ang Pitong Espiritu na humayo sa harapan ng Diyos. Bawat isa 
ay may mensahero. At sa pagpapatuloy natin ay ating nalaman sa pamamagitan ng Biblia kung ano ang 
magiging katangian ng mensaherong iyon, kung ano ba ang magiging katangian ng mensaherong iyon. At 
pinili natin ang lalaki sa kasaysayan na nagtaglay ng gayong katangian. At nang makita na natin ang 
gayong lalaki sa kasaysayan, nalaman nating siya ang mensahero sa

kapanahunan ng iglesiang iyon. At nalaman natin kung ano'ng espiritu at kung ano'ng ginawa ng 
lalaking iyon. At nalaman nating siya ay isang santo na puspos ng Espiritu Santo, San Ireneo, at lahat ng 
iba pa, at si San Columbus, at lahat ng mga lalaking iyon na puspos ng Espiritu. At nalalaman natin sa 
pamamagitan ng Kasulatan na ang ganiyang uri ng espiritu ay mapapasa ganiyang uri ng lalaki para sa 
iisang panahon. Hayun, kaya't hindi ito maaaring magkamali. Amen. Luwalhati sa Diyos. Sadyang gano'n…

Ewan ko, kapatid. Mas malaki ang nagagawa niyan kaysa sa anumang bagay na alam ko (Kita n'yo?), 
sapagkat ito ang Salita ng Diyos na ipinangungusap ang Kaniyang Sarili. Kapag narinig kong may sinasabi 
ang Diyos, nagsasabi ako ng, “Amen.” Tama. Ayos na 'yon. Tapos na. Sinabi na ng Diyos. Iyon na 'yon. 
Buweno, sinabi ng Diyos na mangyayari sa gayong paraan, at nakita natin iyon sa kasaysayan at sa 
pamamagitan ng Kasulatan. Nabasa natin ang tungkol sa kapanahunan ng iglesiang ito, kung ano'ng 
gagawin nito, kung ano'ng mangyayari, kung ano'ng uri siya ng mensahero sa kapanahunan ng iglesiang 
iyon: “Sa anghel ng iglesia ng Laodicea…”; “Sa anghel ng iglesia ng Sardis, Thyatira,” lahat ng iba't ibang 
ito. At binalikan natin ang kasaysayan at nakita natin ang mensahero ng iglesiang iyon, at nakita natin 
kung sino siya. Kaya't nang iguhit natin iyon, inilagay natin ang kanilang mga pangalan sa ibaba, at 
hayan sila. Kita n'yo, alam nating tumbok na tumbok iyon.

Ngayon… At alam natin na ang Diyos dati pa ay laban na sa organisadong relihiyon. Opo. Ang sabi 
Niya, “Kinamumuhian ko ang Nocolaitanes.” Ang ibig sabihin ng “Nicko” ay “to conquer the laity.” Ang laity 
ay ang iglesia, ang katawan. Ang “Nicko” ay nangangahulugang “to conquer, overcome,” sa ibang salita, 
itaas ang isang banal na tao sa iba. Lahat tayo'y mga anak; iisa ang ating Hari; iyon ay ang Diyos. Iisa 
lang ang Banal sa atin; at iyon ay ang Diyos. Amen. At Siya'y nasa kalagitnaan natin sa anyo ng Espiritu 
Santo. Iyon ang Banal. 112 Ngayon, nagpatuloy tayo hanggang sa tiyak na tiyak na natin na mula sa 
kapanahunan ng Judio nakuha natin ang animnapu't siyam na linggo nang eksaktong-eksakto sa 
kasaysayan, sa kalendaryo, sa prophetic year ng Diyos— naihatid ang kasaysayan ng prophetic calendar 
mula sa Lumang Tipan patungo sa Bago at ipinapakitang ito'y parehong-pareho. Kita n'yo? Ngayon, 
ipinakita natin ang iglesiang Hentil mula sa pasimula hanggang sa huling araw, at nalalaman nating tayo'y 
nabubuhay na sa huling mga araw. Amen. Nauunawaan n'yo ba?

Ngayon, kung tayo nga ay nabubuhay na sa huling araw na ito, sa dulo ng kapanahunang ito, kung 
gano'n ay nasaan na tayo?

Pansinin, dito pa lamang… Nakikita n'yo ang iginuhit na linyang ito kung saan ang Diyos ay nakitungo 
sa mga Judio, o kung kailan Siya ay hindi nakitungo sa mga Judio, inabot Siya ng mahabang panahon 
upang mailagay sila… Gumugol Siya ng apatnapung taon upang mailagay sila sa kundisyong maaaring 
ipalipol Niya sila sa lahat ng mga bansa. Dito sa mga kaarawan ng mga Hentil, kinailangang ikundisyon 
Niya sila bago Niya magawang tuparin ang Kaniyang Salita. Nakikita n'yo ba ang ibig kong sabihin? Lahat 
ng nakauunawa nito ay magsabi ng “Amen.” [Sumagot ang kongragasyon ng, “Amen.”—Ed.] Nais kong 
makatiyak na nakukuha n'yo. 114 Ngayon, ano'ng nangyari? Tignan n'yo ang ibabaw ng huling 
kapanahunang ito ng iglesia. Nakikita n'yo ba ang munting palugit? Ang mga kaarawan ng Hentil ay 
patapos na. At sa loob ng huling apatnappung taon ang mga Judio ay nagsisibalikan sa Jerusalem, 
bumabalik sa kanilang lupangtinubuan. Nakikita n'yo kung nasaan na tayo? Inabot ng apatnapung taon 
mula nang mahiwalay ang Mesias hanggang sa pagwasak ni Titus sa templo at pagpapangalat sa mga 
Judio. Apatnapung taon muli ang lumipas at pinatigas ng Diyos ang puso ng lahat ng uri ng Faraon sa 
lahat ng dako at naitulak ang mga Judio pabalik sa kanilang lupang-tinubuan. Ngunit sa araw na ito 
nakabalik na sila sa kanilang lupang-tinubuan, at ang iglesia ay nasa wakas na. Amen. O, sinusubukan ko 
lang magbasa. Hindi ko kaya.

Pansinin. Ang mga Judio ay nasa kanila nang tinubuang lupa at patuloy na nagsisibalik… Kung kukunin 
n'yo ang “Decline of the World's War,” Volume 2, nang si Heneral Allenby, pagkatapos ng Pandaigdigang 
Digmaan, ay lumipad sa ibabaw ng Jerusalem at kinubkub ang Jerusalem, at ang mga kalalakihang 
Cristianong iyon ay nagmartsa sa Jerusalem na nakahubad ang mga sombrero; at si Allenby ay sumuko 
nang hindi man lamang nagpaputok ng baril—o sila'y sumuko kay Allenby, ang mga Turk. At magmula noon 
pinatigas ng Diyos ang puso ni Mussolini, ang puso ni Hitler, ang puso ni Stalin, ang mga puso ng mga 
kalalakihan sa buong bansa na namumuhi sa Judio. 116 At ang malalaking ibon na nagsilapag, na ang 
tawag ay Eastern Airlines, o ang Pan American Airlines, o kung anuman iyon… Wari ko ang tawag do'n ay 
TWA. Nilagay ito sa magasin, sa magasing “Life,” sa paniwala ko—“Look” o “Life”; wari ko'y sa “Life,” nito 
lamang mga tatlo o apat na taong nakalilipas. At pinababalik ng Diyos ang mga Judio sa kanilang lupang 
tinubuan, kung saa'y nawalay sila sa loob ng dalawang libong taon samantalang ang mga Hentil ay 
naghahanda. At ngayon, itinaboy na ng mga Hentil si Cristo sa labas

ng iglesia ayon sa ika-3 kabanata ng Apocalipsis. Ni hindi na Siya makabalik sa Kaniyang iglesia. Wala 
na Siyang dakong mapuntahan. Siya'y tinaggihan. At oras na para sa pag-agaw. 117 Lahat ng mga 
tinubos sa mga panahong ito… Ang mumunting mga tuldok na ito ay ang pag-angat ng mga banal sa 
pagkabuhay na muli. Nakikita n'yo ba, magkikita-kita tayong lahat dito. Ang sabi ng Biblia, “Tayo na 
nabubuhay at nananatili sa pagdating ng Panginoon ay hindi makahahadlang sa mga nangatutulog.” Ang 
buong iyan mula rito at dito at dito…

Ngayon, mga kapatid kong Pentecostal, papaano n'yong ilalagay ang lahat ng ito sa kapanahunan ng 
iglesiang Laodicea? Natutulog sila sa bawat kapanahunang ito, naghihintay. “At tayo na nabubuhay (ang 
munting natitirang lupon na naririto), nananatiling buhay hanggang sa pagdating ng Panginoon ay hindi 
makahahadlang sa mga nangatutulog; sapagkat tutunog ang trumpeta ng Diyos, at ang mga namatay 
kay Cristo ay unang magbabangon; at tayo ay aagawing kasama nila (Amen.)—kasama nila (naririto 
tayo, magkikita-kita tayo rito) upang salubungin ang Panginoon sa himpapawid. Amen, at hayan na nga. 
Nasaan na tayo? Dito. Saan nahiwalay ang Mesias? Kung saan sinabi ng Salita. Saan magsisimula ang 
ikapitumpung linggong iyon? Eksaktong pagkahiwalay ng iglesiang ito. Pagkatapos ay magbabalik ang 
Diyos sa mga Judio. 119 Hindi n'yo ba naaalala na pagkaalis na pagkaalis ng iglesia—pag-alis ng iglesia, 
siya namang pagkapit ng mga Judio, pagpasok nila. Ngunit una, ang kasunod nito ayon sa pagkakaayos 
ng mga kaganapan ay hindi ang pagkakaroon ng pambansang revival ng isang bansa sa kalagitnaan ng 
mga Hentil. Ang susunod na magaganap ay ang pagdating ng Kaharian ng Diyos, ang pagdating ni Cristo.

Ngayon, kung nais n'yo, maaari tayong bumalik sa ika-2 kabanata ng Daniel, sa ika-34 talata at sa 
ika-35 talata. At nang bigyan si Daniel ng—ika-2 kabanata, 34 at 35—nang ibigay kay Daniel ang 
pangitain na magtatapos na ang mga araw ng kaniyang bayan sa isang partikular na panahon, at nakita

niyang pumapasok ang mga Hentil, at nakita niya ang pangitain ng napakalaking batong ito, o ang 
napakalaking imahe, na may gintong ulo at dibdib na pilak (ngayon ay masdan n'yo, tumitigas ito, mula 
sa pilak naging ginto), pagkatapos, mga hitang bakal—o mga hitang tanso, at pagkatapos ay mga paa at 
binting bakal. Ngunit ang mga daliring iyon ay sampung daliri, at ang mga daliring iyon ay mga bakal at 
putik. At ang sabi Niya, “Kung papaanong nakita mong hindi maglalahok ang bakal at putik, ang mga 
kahariang ito ay magkakahiwalay at hindi maaaring magkabuklod, ngunit

kanilang pagsasamahin ang kanilang mga binhi sa pagsisikap na durugin ang kapangyarihan ng isa't 
isa. Kita n'yo?

Ngayon, ano'ng nangyari, ang ulong ginto ay si Nabucodonosor, ayon sa kaniyang pagpapaliwanag. 
Aniya, “May ibang haring darating at magiging mas mahina kaysa sa iyo,” at iyon ay si Dario, ang taga 
Medo Persia, pinamunuan niya ang kaharian ng Hentil. At ano ang sumunod sa mga taga Medo Persia? 
Ang mga Griego, sina Alexander the Great at iba pa; ang mga taga Grecia naman ang namuno. 
Pagkatapos ano naman ang kumuha nito sa mga taga Grecia? Ang mga Romano. At sino bang namuno sa 
daigdig ng mga Hentil magmula noon? Ang mga Romano—mga Romano. Ngayon, iyon ang bakal. At 
pansinin n'yo, ang Roma ay mamamalagi hanggang sa dulo, sapagkat humantong ito sa dulo ng mga daliri 
ng paa. At nakakita siya ng putik, luwad, at (iyon ay mga tao, gawa tayo roon)—at bakal, ang lakas ng 
Roma, ay nananalaytay sa bawat bansang iyon. At ang Roma ay may lakas sa bawat bansa sa silong ng 
langit.

May isang lalaki sa mundo na may kakayahang magpatigil ng digmaan o magpasimula ng digmaan sa 
pamamagitan lamang ng isang salita. Iyon ay ang papa. Ano kaya kung sabihin niyang, “Walang 
Catolikong makikipagdigma.” Tapos na iyon, kapatid. Magsalita ka na ng anumang ibig mo. Ang 
pinakamalaking bahagi ng daigdig ng Cristianismo ay Catolico. Kita n'yo? Tama, hayaan n'yong bumigkas 
siya ng isang salita, hayun na iyon. Tulad ng sabi nila dito, sino'ng… Pupuntahan natin iyon maya-maya. 
Sinong makababaka sa hayop? Sinong makapagsasalitang tulad niya? Sino ang makagagawa nito? “Kung 
gayo'y gumawa tayo ng larawan ng hayop. Iyon ang kumpederasyon ng mga iglesia, gumawa tayo ng 
larawang tulad niyon.” Kita n'yo? Pagbuklurin natin ang mga denominasyon, at nagawa na nga nila iyon. 
O, sadyang nasa wakas na tayo. 124 Iyon lang 'yon, mga kaibigan. Tayo'y naririto na sa wakas. Kita 
n'yo? “Gumawa tayo ng larawan ng hayop,” ng isang bagay na katulad niyon. Ang isang larawan ay isang 
bagay na kamukha ng isang bagay. Kita n'yo? Ngayon, tayo'y nasa wakas na.

Ngayon, pansinin n'yo sa dulo ng kapanahunang ito… Ngayon, sa Daniel, sa ika-2 kabanata at sa ika-
34 at ika-35 talata, minasdan niya ang imaheng ito nang may labis na pagninilay-nilay. At minasdan niya 
ito hanggang sa matapyas ang isang Bato sa bundok nang hindi sa pamamagitan ng kamay, at Ito'y 
gumulong at tumama sa mga paa ng imahen at ito'y nawasak… Hindi… Hindi ito tinamaan sa ulo; 
tinamaan ito sa mga paa. Iyon ang huling panahon, ang sampung daliring iyon sa mga paa.

Napansin n'yo ba na tamang-tamang papalabas si Mr. Eisenhower, ang huling Protestanteng 
presidente ng America, at duda akong magkakaroon pa ulit, ngunit—ngunit nang… Para lang ipakita sa 
inyo na… Para lang magising ang mga tao. Nang makipagpulong siya, may mga… Sa huling pagpupulong 
nila, ginanap ito sa Russia, may limang bansang komunista sa silangan na naroroon, may limang bansa rin 
sa kanluran. Si Mr. Khruschev ang pinuno ng mga bansang silanganin; si Mr. Eisenhower naman ang 
pinuno ng mga kaluraning bansa. At si Khrushchev, sa pagkaunawa ko at nasabi sa akin, na sa Russia, 
ang salitang “Khrushchev” ay nangangahulugang “putik,” at ang ibig sabihin naman ng “Eisenhower” sa 
Ingles ay “bakal”. Hayan ang bakal at putik. At hinubad niya ang kaniyang sapatos at ipinukpok sa 
entablado at iba pa. Hindi ito maghahalo. Ngunit sa mga kaarawan ng mga emperyong ito tumama sa paa 
ng imahen ang malaking Batong natapiyas mula sa bundok nang hindi ginamitan ng kamay. 27 Ngayon. 
Natapiyas sa bundok… Malamang ay Bundok iyon na bato. Natapiyas iyon mula sa bundok na bato. 
Ngayon, napansin n'yo ba…

Ngayon, mga kapatid kong ministro, at mga kapatid na lalaki at babae sa buong mundo, sa aking 
pagkaunawa ang unang Bibliang naisulat, ay isinulat ng Diyos sa langit, sapagkat kailangan nilang 
tumingala upang makitang may Diyos sa langit, na ang Diyos ay nasa itaas nila. At kung mapapansin n'yo 
sa zodiac… Ngayon, huwag pupunta ang sinuman sa inyo sa… Manatili kayo sa Bibliang ito. Kita n'yo? 
Ngunit ang zodiac, nagsisimula ito, sa aking pagkakaunawa, sa birhen; ang dulo sa bilang ng zodiac ay 
ang Leo na leon. Iyan ang unang pagparito ni Cristo sa pamamagitan ng birhen; ang ikalawang pagparito 
ay sa anyo ng Leon ng angkan ni Juda. Kita n'yo? At mayroon din tayong panahon ng cancer, at iba pa 
sa kabuuan ng zodiac. 129 Ngayon, makikita natin na may isa pang naisulat, o isa pang naipuwesto; at 
iyon ay ang pyramid. Napansin n'yo ba sa mga pyramid kung papaanong nagsisimula ito nang malapad sa 
ibaba tulad sa isang bundok, na yari sa solidong bato, at tumataas ito hanggang sa tuktok, ngunit hindi 
kailanman nalagyan ng takip ang pyramid, ang malaking pyramid na nasa Egipto. Kunin n'yo ang inyong… 
Kung mayroon kayong isang dolyar na papel sa inyong bulsa, kumuha kayo ng isang dolyar na papel at 
pagmasdan n'yo, at makikita n'yo ang selyo ng America sa isang mukha nito; at sa kabilang mukha, nasa 
ibaba nito ang pyramid, at ang batong panakip ay nasa itaas ng pyramid, ngunit mayroon itong isang 
napakalaking mata, at tinawag ito sa ibaba ng pyramid na “Ang Dakilang Tatak.” Bakit hindi ang agila ng

Amerika ang dakilang tatak? Iyon kasi ang tatak ng Diyos. Naalala n'yo may munting awitin tayong 
inaawit dati:

All along on the road To that soul's true abode, There's an Eye watching you. Every step that you 
take, This great Eye is awake, There's an Eye watching you. Tama. Naalala n'yo nung tayo ay 
nagdadaos pa ng munting padiriwang, sinasabi natin: If you steal and cheat and lie, And in the church 
you testify,

There's an Eye watching you.

Ngayon, ang dakilang tatak. Ngayon, alam natin iyon… Hindi ko maunawaan ang sukat ng pyramid, 
ngunit kasasabi ko lang sa inyo sa mga nakaraang—sa ilang mga paparating na pagtuturo upang makita 
n'yo na lahat ng ito ay nagkakalakiplakip… 131 Ngayon, ang pyramid sa pasimula bilang pagkatawan sa 
iglesia, ay malapad sa ibaba. At habang ito'y tumataas papalapit sa tuktok, nagiging hugis imbudo. 132 
Ngayon, makikita natin na umabot ito sa pinakataas nito, ngunit hindi nila tinapos. Bakit? Bakit? Iniisip ko 
kung bakit. Sapagkat sinabi ng Bibliang tinanggihan ang Pangulong Bato. Tinaggihan nila.

Ngayon, masdan n'yo, ang kapanahunan ng iglesia… Makinig kayo nang husto ngayon. Huwag n'yo 
itong palampasin. Ang kapanahunan ng iglesia ay nanggaling sa pasimula ng repormasyon, kay Luther, 
maging sa panahon pagkakalatag ng mga patibayang bato na walang iba kundi ang aral ng mga apostol. 
At nakita natin na habang tumatakbo ang panahon mula sa isang kapanahunan patungo sa isa pa, ang 
iglesia ay paliit nang paliit, hanggang sa makalampas ng… Si Luther ay nangaral ng pag-aaring ganap. 
Noon, kapag hinayag mong isa kang Cristiano, papatayin ka—ang mga panahon ng mga martir. 134 
Ngayon, nalaman natin sa mga kaarawan ni Wesley na ikaw ay isang holyroller kapag ipinahayag mo si 
Cristo at pagkatapos—ang bagong pamamaraan. Naglabasan ang mga tao nang si Wesley ay pumarito at 
si Asbury, nagdaos

sila ng mga pagtitipon dito sa America (basahin n'yo ang inyong kasaysayan), at ginanap nila ito sa 
mga iskuwelahan; tinanggihan ang mga ito ng kanilang mga simbahan. At nangyari na lumagpak ang 
Espiritu Santo sa kanila, at sila'y nagbabagsakan sa sahig. At binubuhusan nila sila ng tubig, at 
pinapaypayan, inaakalang nahimatay sila. At nakadalo na rin ako sa kanilang mga pagtitipon sa aking 
limampung taon. At nakita ko silang nabubuwal sa ilalim ng kapangyarihan ng Espritu Santo, at 
winiwisikan ng tubig sa kanilang mukha at iba pa: iyon ang dating free Methodist maraming taon na ang 
nakalilipas. Iyon ay isang pag-uusig.

Ngayon, pagkalipas ng kapanahun ni Wesley, pumasok naman ang kapanahunan ng Pentecostal 
taglay ang Bautismo ng Espiritu Santo. Kita n'yo, patulis ito nang patulis. Ngayon, alalahanin na ang 
Pangulong Bato ay hindi pa naipapatong dito. Bakit? Hinugisan nila ang iglesia nang eksaktongeksakto—o 
ang pyramid upang umakma sa pangulong bato, ngunit ang pangulong bato ay hindi dumating. O, nakikita 
n'yo kung saan ako naroroon, di ba? 136 Ngayon, ang ministeryo mula kay Luther hanggang sa 
pagtatapos ng Pentecost sa munting minoridad dito sa itaas… Iyan ang dahilan kaya halos namatay ang 
liwanag sa kapanahunang ito diyan sa kalendaryo—o sa chart. Iyan ang kapanahunang Pentecostal, 
hindi ang Pentecostal na denominasyon, sapagkat katulad din ng ginawa ng taga Laocicea ang kanilang 
ginawa (Sila ay mga taga Laodicea)—ginawa nila ang tulad ng mga Nicolaitanes: nagorganisa. Ngunit ang 
tunay na iglesia sa buong mundo ay hinugis upang dumating sa kanilang kalagitnaan ang isang 
ministeryong katulad na katulad ng ministeryo ni Jesus Cristo. Ngayon, ano'ng taglay nila? Kinundisyon na 
nila iyon. Ngayon, ano'ng susunod? Ang tinanggihang Batong ito ng pyramid, na naukit sa bundok nang di 
ginamitan ng ano? Di ginamitan ng kamay. Isinugo Iyon ng Diyos. Nakikita n'yo ba? Ang Tinanggihan, ang 
tinanggihang Bato ay ang ulo, ang Panakip na Bato. At ang Isang iyon na tinanggihan nila sa 
kapanahunang ito ng mga Hentil ay si Cristo. At si Cristo ay hindi inukit at inilgay rito bilang isang kahalili, 
o anak ng Diyos, o isang dakilang mataas na tao sa iglesia. Siya'y ang Espritu Santo. At ang takip ng 
pyramid ay ang pagdating ni Cristo. Nakikita n'yo ba?

Ngayon, dahil nakahugis na sila… Kita n'yo kung saan ko nakuha ang hugis na ito na tulad sa 
pyramid? Ang pagbangon ng mga banal ang tutupad ng pagmamartsa patungo sa kaluwalhatian. 
Nauunawaan n'yo na ba ngayon? Si Cristo na Pangulong Bato, ang tinanggihang Bato, ang Matang 
nakakakita ng lahat, ay darating nang ayon na ayon sa sinabi ng Biblia… At sinabi ni Daniel na 
pinagmasdan niya ang kapanahung ito ng mga Hentil hanggang

lumabas ang Batong naukit mula sa bundok na hindi ginamitan ng kamay. Hindi nila kailanman 
nilapagan ng panakip na bato ang pyramid na iyon. Hindi ito inukit sa pamamgitan ng mga kamay ng tao. 
Ang kamay ng Diyos ang umukit sa Bato. Nakikita n'yo ba? At ano'ng ginawa nito? Tinamaan Nito ang 
imahen sa paanan, at pinagpira-piraso, dinurog hanggang maging pulbos. Alleluia. Ano'ng nangyari sa 
panahong iyon, sa pagdating ng Batong iyon? Umakyat ang iglesia sa kaluwalhatian sa pag-agaw, 
sapagkat tinapos nito ang dispensasyon ng Hentil. Tinapos ito ng Diyos, sa pagdating ng Batong iyon.

Dati-rati ay may ilang mga taong pumaparito sa simbahan, isang maliit na lalaki at ang kaniyang 
maybahay. Kukuha sila ng Biblia at nilalapag ito kung saan, at sila'y sasabay sa kantahan: Oh, I'm looking

for that Stone, That was rolling in Babylon, Rolling in Babylon. Go around hunting that, sing, Looking for 
that Stone, That come rolling into Babylon. 139 Hayun Siya. Si Cristo ang Batong iyon. Hindi Siya 
isinilang ng tao, isinilang Siya ng Diyos. Darating Siya para sa isang iglesia na isinilang na muli ng Espiritu 
ng Diyos, sapagkat ang lakas ng Pangulong Batong iyon ay nananalaytay sa buong iglesia tulad sa isang 
magnet.

Naaalala ko nung ako'y naririto at pinanonood ko ang pagtatanggal nila sa pabrika ng mga bagay-
bagay at ng mga tira-tirang materyales na nagkalat at kanilang winawalis. Dinadaanan ng malaking 
batong iyon at dinadampot ang mga ito—nadadampot ng malaking batong magnet ang lahat ng mga iyon 
dahil sila ay namamagnet nito. Kailangan nating mamagnet ng Pangulong Bato. Ang Pangulong Batong 
iyon ay ang Espiritu Santo: si Cristo. At ang bawat isa sa atin na nagtataglay ng pagkamagnet ng 
Espiritu Santo, pag tinamaan ng Batong iyon ang imahen, ang iglesia ay tatalilis patungos Roon. Siya'y 
iaangat pabalik sa kaluwalhatian sa pag-agaw ng mga banal, paglabas Niya sa araw na iyon.

Ngayon, tumingin kayo rito. Nakita natin na ang mga Judio ay nagsisibalikan na sa loob ng 
apatnapung taon, mga gayon din ang panahon na kinailangan nila upang magsilabas sa pagkawasak ng 
templo. Inabot ng mga apatnapung taon upang makabalik sila at maitayo muli ang isa pang templo. Kita 
n'yo, nasa dulo na tayo ng landasin. Buweno, kung ang Hentil…

Ngayon, kunin natin… Nakikita natin ang iglesia, ang pagdating ng Bato. Kunin natin ang huling 
kapanahunan. Dinaanan at nakita natin kung papaanong… Sa paniwala ko'y may mga isinulat ako rito 
tungkol diyan. Tignan natin sumandali. “At ang prinsipeng darating, na walang iba kundi ang anticristo, 
ay makikipagtipan sa mga Judio, at sa Daniel 7 o 9:27. At sa gitna ng sanlinggo, tatlo at kalahating taon, 
ang hayop ay makikipagtipan…” Nais kong puntahan ang isang iyon maya-maya. Ang tipanan na iyon, 
nais nating… Nais kong magsimula dito ngayon.

Bawat isa sa mga kapanahunang Hentil na ito ay walang salang pinatunayan ng kanilang mensahero, 
ng kanilang mensahe, at kung ano'ng mangyayari. Ang kapanahunang ito ay isang maluwalahating 
kapanahunan. Sa kasunod na kapanahunan sinabing magkakaroon ng doktrinang kung tawagin—o ng 
isang bagay na papasok na kung tawagin ay “ang kasabihan ng Nicolaitanes.” At pagkatapos no'n ay 
naging isa na itong doktrina. Pagkatapos ay dumating ang kasal sa iglesiang Nicolaitanes at ang pag-
uusig sa mga banal. Ganu'n naganap ang lahat. Pagdating natin sa kasunod, may maliit na liwanang na 
nagsimula. “Mayroon kang kaunting lakas, at mayroon kang pangalan na iyong ipinamumuhay, ngunit ika'y 
patay. Palakasin mo yaong nasa iyo, baka Ako'y dumating at alisin ang kandelero.”

Dumating naman si Wesley pagkatapos no'n sa kaniyang kapanahunan. Lubos nating nakikita kung 
ano'ng kapanahunan ni Wesley… Ano ang tawag do'n? Philadephia, ang pinakadakilang kapanahunan ng 
pag-ibig na naganap, ang kapanahunan ng Philadelphia. Tama… Sa panahon ni John Wesley… Pag-alis 
niya, pumasok naman ang Pentecost, at iyon ay malahininga. At bumalik tayo at nakita natin kung 
ano'ng uri ng Mensahe ang darating sa mga Pentecostal sa wakas… At alalahanin, bawat isa'y 
dumarating sa dulo ng kapanahunan. Si San Pablo ay dumating sa dulo; ang iba pa sa kanila ay 
nagsidatingan sa gawing dulo, sina San Ireneo at lahat ng iba pa sa kanila. Ang isang kapanahunan ay 
tumuloy sa kasunod, pumatong, at dinala iyon patungo sa kasunod na kapanahunan. Kita n'yo?

Ngayon, nakita natin na sa kapanahunang ito… Hayan ang mga bituin; iyon ay inilagay natin diyan. 
Mayroon tayong bituing mensahero; mayroon tayong isang tao—isang mensaherong lumalabas sa 
panahon, mga taong tatanggi rito, mga taong tatanggap. At ang mensahero ng kapanahunang ito ay 
nakatakdang dumating sa kapangyarihan ni Elias. Tama. At kaniyang isasauli ang pananampalataya ng 
mga anak pabalik sa mga magulang, ipanunumbalik ang nalalabing Pentecostal sa tunay na apostolikong 
pananamapalataya. 146 Ngayon, ang tunay na apostolikong pananampalataya, kung inyong babasahin sa 
Aklat ng Mga Gawa, makikita n'yo na kailan man ay walang

taong nabautismuhan sa ngalan ng Ama, Anak, Espiritu Santo. Walang isa man sa kanila ang 
winisikan. Wala sa umiiral na bagay na kung tawagin natin ay Pentecostal sa araw na ito, ang naganap 
noon. Nagkaroon sila ng tunay na mga manipestasyon at ng Espiritu ng Diyos sa kanilang kalagitnaan na 
walang iba kundi ang Anak ng Diyos na gumagawang kasama nila. Ang taong ito na nakatakdang 
dumating—ang Mensaheng ito pala, na nakatakdang dumating ay matutulad kay Elias. Si Elias ay 
darating ng tatlong beses. Ngayon, sasabihin n'yo, “Si Juan Bautista ang lalaking iyon.” Kung inyong 
papansinin sinabi ni Jesus na si Juan Bautista ang mensahero ng Malakias 3, hindi ng Malakias 4. “Narito, 
Aking sinusugo ang Aking mensahero sa Aking unahan…” Sa wari ko sa Mateo 11:6. Sa bandang iyon 
makikita n'yo, ika-11 kabanata ng Mateo.

Ngayon, ngunit sa huling mga araw ay may darating na isang Espiritu ni Elias sa kalagitnaan ng mga 
tao, at gagawin din niya ang tulad ng ginawa nila dati. Ang kalikasan niya ay magiging gayon pa rin, ang 
kalikasan ng iglesia; ang kalikasan ng taong iyon ay magiging siyang-siya pa rin. At ang Mensaheng 
naipahahayag na nagsisikap na… Siya'y kamumuhian ng mga tao. Mamumuhi siya sa mga babae: sa mga 
suwail, masasamang babae; gustunggusto niya ang ilang; malungkutin, laging siyang balisa tulad ni Elias

at ni Juan. At nakita nating natupad ang lahat ng ito. Kung natanggap na natin ang Mensahe, makikita 
nating tinanggihan na si Cristo. Kinakailangan Niyang sumapi sa isa sa mga organisasyong ito kung hindi'y 
di ka maaaring makapasok. Kaya't Siya'y itinaboy sa labas. Kita n'yo? Hindi makakilos si Cristo sa kanilang 
kalagitnaan. “Ano ka ba?” “Isang Cristiano.” “Anong denominasyon ang kinabibilangan mo?” “Wala akong 
kinabibilangan.” “Hindi ka namin maaaring gamitin.” Kita n'yo? Siya'y tinanggihan, si Cristo'y tinatanggihan. 
Si Elias man ay tinanggihan, at ganu'n din si Juan. Ngunit anong… 148 Nasaktan ba sila nito? Nasaktan 
ba nito ang kanilang mensahe? Ang sabi nila, “O, kayong matitigas ang leeg.” Ibinuhos nila iyon sa kanila. 
Hindi sila nag-urong ng anumang suntok. Nagpatuloy sila. At ang Mensahe ng Diyos ay magpapatuloy sa 
pagsulong anuman ang sabihin ninuman (Kita n'yo?) hanggang sa kaganapan, at kapag ang naitakda ay 
naibuhos na; at tayo'y nasa wakas na.

Nakikita natin ngayon ang ating mga sarili sa apatnapung taong pagbabalik mula ng Unang Digmaang 
Pandaigdig, at ang mga Judio ay

nagsibalikan na sa kanilang sariling lupain. Hindi kailanman nakitungo ang Diyos sa Israel malibang ito 
ay nasa sarili niyang lupain. 150 Ngayon, naaalala n'yo ba nang ang mga Judio ay nagbabalikan, ang mga 
Judiong nasa ibang mga bansa, at naglathala ang “Look” magazine ng artikulo tungkol dito. Nakabasa ako 
ng isang siniping lathalain mula sa isang pahayagan, isang relihiyosong magazine, na nang lumapag sa 
Iran ang mga eroplano upang kunin ang mga Judio… Hindi ko alam kung saan ba sila nanggaling, sadyang 
nagpangalat sila… Ngayon, sila ang mga tunay na Judio, silang mga hindi nagkaroon ng pagkakataon. 
Ngayon, kapatid, iyan ang inyong 144,000. Pagdating natin sa Apocalipsis 11 makikita n'yo sila. Ang sabi 
Niya, “May labindalawang tribo mula sa Gad, mula sa Ruben, labindalawang tribo…” At saan sila 
nakatayong lahat? Sa Bundok ng Sinai: mga Judio, nakabalik sa kanilang lupang-tinubuan. Hayun sila. 
Hindi sila itong baluktot na lupon na nasa Wall Street. Hindi po. Iyon ay tunay na mga Judio.

At nang tumayo doon ang matandang rabi at nakitang niyang lumapag ang eroplano… Ang mga Judio 
(Nabasa n'yo iyon sa mga magazine.), pangararong kahoy pa rin ang kanilang pinang-aararo. At nang 
makita nilang nakalapag doon ang eroplano, hindi nila ito inikot. Ang matandang rabi ay tumayo roon at 
nagsabing, “Naaalala ko ang sinabi ng ating propeta. Pagbalik natin sa ating lupang-tinubuan, tayo'y 
ihahatid pabalik sa mga pakpak ng agila.” Nations are breaking; Israel's awakening; The signs that the 
prophets foretold;... Papasok na tayo—naghahanda na tayong dumating sa ikapitong linggo para sa 
kanila.

Naaalala ko nu'ng nakatayo ako roon nang magpadala si Brother Pethrus ng maliliit na Tipan at 
binasa nila. Ang sabi nila, “Buweno, kung ito ang Mesias, ipakita n'yo sa aming ginagawa Niya ang tanda 
ng propeta, kung hindi Siya patay, Siya'y buhay.” Ang sabi nila, “Nagbangon Siyang muli; nabubuhay Siya 
sa Kaniyang iglesia; ipakita n'yo sa amin na ginagawa Niya ang tanda ng propeta, at Siya'y paniniwalaan 
namin.” Dati pang pinaniniwalaan iyon ng mga Judio. Alam nilang ang Mesias ay dapat maging isang 
Propeta. 153 At nang tumayo ako kina Brother Arganbright nung araw na iyon, sa lugar na kinaroroonan 
ng mga Judio, anila, “Magpunta ka lang sa aming lugar—sa aming bayan.”

Ang sabi ko, “Sige, ikagagalak kong maparoon.” 155 Napabilis ang aking pagpapasya. At nakaabot 
ako sa Cairo, Egypt. Nung isang gabi, nang makita kong lumalapag ang eroplanong iyon sa Cairo, nagbalik 
sa alaala ko. Kaya nung pagbalik namin doon at may tiket na ako upang magpunta sa Israel, 
sasalubungin nila ako. Ang sabi ko, “Magtipon kayo ng ilang libong mga pinuno. Dalhin n'yo sila sa isang 
kapatagan, makikita natin kung Siya'y Propeta pa rin o hindi na. (Amen.) Buweo, tignan natin kung 
ano'ng gagawin Niya.” O, abot-kamay na nila iyon. Iyon ang ninais nila. Kung makikita nila iyon, 
maniniwala sila.

Kaya't ano ang ginawa ko? Nagpunta ako sa Cairo, at paakyat na ako roon, nakuha ko na ang aking 
tiket, mga dalawampung minuto bago magtawag. May kung anong nagsabi, “Huwag muna ngayon. Ang 
saro ng katampalasanan ng mga Hentil ay di pa napupuno. Hindi pa nalulubos ang mga Amoreo. ”Huwag 
kang papasok do'n.“ Nang magkagayo'y kinuha ko ang tiket ko at nagpunta ako sa ibang lugar. Hind ako 
nagpunta, dahil hindi pa napapanahon. 157 Ngayon, kung kailan pahihintulot ng Diyos na Siya'y 
makitungo muli sa mga Judiong iyon ay hindi ko masasabi. Hindi ko alam. Walang nakaaalam niyon. Ngunit 
makinig kayo. Kung ang Israel ay nasa kaniya ng lupangtinubuan, handa nang… Lahat ng mga bato ay 
nadampot na, at ang irigasyon, ang tubig, at lahat ng ipinangako ng Diyos, nakasumpong na sila ng mga 
balon doon at iba pang mga bagay at naglalakihang sapa. Iyon ang pinakamagandang lugar na makikita 
mo. Nakapagtayo na sila ng isang syudad doon. May irigasyon na sila. Nasa kanila ang pinakamainam na 
lupa sa mundo. At nalaman natin na sa Dead Sea ay marami pang mga kemikal, sapat upang bilhin ang 
buong mundo. Kita n'yo?

Ang lahat ay napasa kanilang mga kamay. Papaano nila iyon nagawa? Sapagkat pinatigas ang puso 
ni Hitler; pinatigas ang puso ni Mussolini. Kung papaanong pinatigas ang puso ni Faraon at naitaboy sila 
pabalik sa lupain. At sa loob ng apatnapung taon, sila'y nagbabalikan sa lupain. Ngayon, naroon sila't 
naghihintay. 159 Ang iglesiang Hentil ay nasa Laodicea—sa dulo ng kapanahunan ng Laodicea. Kung ang 
mga Judio ay nasa kanila nang lupang-tinubuan, at ang pagtaliwakas ng mga Hentil  ay  naganap  na,  at

mayroon na tayong presidenteng tulad ng mayroon tayo, ang bansa natin ay hati-hati na, may mga 
atomic bomb na nakakasa na, ang simbahan ay malahininga, may isang iglesia ng mga nagbuklod na mga 
tao, mayroon na tayong ministeryong tulad ng kay Jesus Cristo upang sumalo sa Bato sa Kaniyang 
pagdating, ano pang natitirang dapat na mangyari? Maaari itong maganap anumang sandali. Wala nang 
iba pang

natitira. Nasa huling panahon na tayo. O, luwalhati. Hindi ko alam kung magagawa kong talakayin 
ang Jubilee o hindi, ngunit nais ko lang—nais ko lang maihatid sa inyo ang bahagi nito kahit papaano.

Makinig kayo. Inyo bang… Gaano karami na ang nakaiintidi ngayon? Nakikita n'yo na ba kung 
papaanong pinatutunayan ng Kasulatan na ang pitumpung linggo ay apatnapu't siyam na taon? Nakikita 
n'yo na ba kung papaanong ang animnapu't dalawang linggo ay 434 na taon? Nakikita n'yo na ba kung 
papaanong ang animnapu't siyam na linggo ay… Ano iyon? Walong daang taon at—483 na taon hanggang 
sa panahong ito… Nakikita n'yo na ba kung saan inihiwalay ang Prinsipe. Kita n'yo, inabot ng apatnapung 
taon upang sa wakas ay makapasok ang mga Judio sa lugar na sinabi ng Diyos… 161 Tignan n'yo kung 
papaanong dumaan ang kapanahunan ng mga Hentil sa lahat ng sinabi nating dadaanan nito (kung 
papaanong—hindi kung ano'ng sinabi nating magaganap, kundi kung ano'ng sinabi ng Biblia magaganap 
dito.)—kung anong sinabi ng Bibliang magaganap dito, dumating na sa huling kapanahunang ito, at sa 
loob ng apatnapung taon ang mga Judio ay nagsisipagbalikan at naghahanda na upang magawa ng Diyos 
katulad na katulad ng ginawa Niya rito. Lumabas sila nang ganiyan, at pumasok sila nang ganiyan. At 
ang Israel ay nakabalik na sa kaniyang lupang-tinubuan.

Ngayon, kailan sisimulan ng Diyos ang kanilang huling sanglinggo? Kailan? Maaaring sa araw na ito. 
Maaaring bago lumubog ang araw mamayang gabi. Ipahahayag ito ng Diyos. Kung kailan, hindi ko alam. 
Nagiisip ako. Ngunit maghahatid ako ng isang bagay dito sa loob ng ilang sandali; at hindi ko alam kung 
paniniwalaan n'yo ito o hindi. Ngunit kailangan ko pa rin itong sabihin, sa aking paniwala. 163 Tayo ay 
nasa lupang-tinubuan na. Ang mga Judio ay nasa lupangtinubuan na. Tayo'y nasa dulo na ng 
kapanahunan, handa na sa pag-agaw. Darating ang pag-agaw; ang iglesia ay aangat; tayo'y aagawin 
upang salubungin Siya sa himpapawid. Nalalaman nating lahat iyan. Ang Bato na naukit sa bundok ay 
handa nang dumating anumang oras. At sa pagdating Nito, ano'ng gagawin Nito? Tatapusin na Nito ang 
kapanahunan ng mga Hentil. Tapos na, at lubusan nang hihinto ang Diyos sa pakikitungo sa mga ito. “Ang 
marumi ay magpapakarumi pa; ang banal ay magpapakabanal pa.” Kita n'yo? Ano'ng gagawin Niya kng 
gayon? Kukunin Niya ang Kaniyang iglesia, ang puspos ng Espiritu Santo. 164 Ano yaong marumi? Iyon 
ang natutulog na birhen at ang mga magsisibangon upang hatulan sa bandang ito (makukuha natin iyan 
sa isa pang mapa kapag ito'y pinagpatuloy natin) kung saan siya'y aahon sa white throne judgment at 
kinakailangang siyang hatulan ng mga tinubos. Sinabihan tayo ni

Pablo na huwag magdala ng usapin sa korte, sapagkat ang mga banal ang hahatol sa sanlibutan. 
Tama. Tayo'y nasa huling panahon na, tiyak. Ngayon, tama 'yon.

At sa kalagitnaan ng sanlinggong ito… Ngayon, narito ang pitumpung… Ngayon, kung eksaktong 
pitong taon ang mga ito, bawat linggo, at lumipas na ang animnapu't siyam na linggo, pagkatapos ay 
dumating ang kapanahunan ng mga Hentil, at alam natin na nasa dulo na tayo ng kapanahunan ng mga 
Hentil, samakatuwid may isa pang linggong natitira para sa mga Judio. Tama ba? At iyon ay eksaktong 
pitong taon. Kung ito ay pitong taon, iyan ay pitong taon, sapagkat sinabi Niyang, “Pitumpung linggo ang 
ipinasiya sa iyong bayan.” Kaya't alam nating may pitong taon tayo para sa mga Judio. Totoo ba iyon? 
Ngayon, tignan n'yo. Kung mayroong katanungan, nais kong malaman. Kita n'yo? 166 Ngayon… At sa 
kalagitnaan ng linggo, sa kalagitnaan ng linggong ito para sa mga Judio (Kita n'yo?), iyan ay tatlo't 
kalahating taon—ang anticristo, ang prinsipe, ang prinsipeng paparating… At alalahanin, magmumula siya 
sa Roma. Ang prinsipeng darating (Ano siya? Isang papa, isang prinsipe sa kalagitnaan ng bayan.), na 
darating… May lilitaw na Faraon na hindi nakakikilala kay Jose.

Ngayon, ang sabi n'yong mga Protestante, “Buweno, 'yon na iyon.” Ngunit sandali lang. Nalaman 
natin na ang mga Protestante ay may organisasyon, at pinagbubuklod ang mga iglesia—isang larawan ng 
hayop, at nakikisama sila sa kanila. At nakita natin dito na ang mga Judio ay inanyayahang lumahok sa 
kumpiderasyong ito. Opo. At sila'y sasang-ayon. At sinabi ng Biblia na sila'y sumang-ayon. 168 At 
makikipagtipan siya sa kanila, at sa kalagitnaan ng ikapitumpung linggo, puputulin niya ang tipanan niya 
sa mga Judio, “iyong bayan.” Bakit? Ngayon, pag binasa mo ang Apocalipsis 11 na, “Isusugo ko…” (Iyan 
ay sa 11; papalapit na kayo sa 19)—na Kaniyang isusugo ang Kaniyang dalawang propeta, at sila'y 
manghuhula sa panahong iyon. At pagkatapos ay magagalit sila sa mga propetang ito at sila'y papatayin 
pa nga. Tama ba iyon? At ang kanilang mga bangkay ay mahihimlay sa esprituwal na lansangan na kung 
tawagin ay Sodom at Gomorrah kung saan ipinangako sa krus ang Panginoon: Jerusalem. Tama ba iyon? 
At sila'y mahihimlay doon sa loob ng tatlong araw at gabi. At pagkatapos ng tatlong araw at gabi, ang 
espiritu ng buhay ay papasok sa kanila, at sila'y magbabangon at magtutungo sa kaluwalhatian. Ang 
ikasampung bahagi ng bayan ay bumagsak na sa panahong iyon. Tama ba? Kita n'yo? Ano iyon? Sa 
kalagitnaan ng huling pitumpung taong ito.

Pag-akyat ng iglesia, kung magkagayon ang kumpiderasyon, ang natutulog na birhen: Metodista, 
Baptist, Presbyterian, ang malahiningang Pentecostal, silang lahat ang bumubuo sa kumpiderasyon, at 
mayroon na silang malaking rehimen ngayon… At pag nangyari iyon, makikipagtipan sila… Ngayon, gusto 
ng kaniyang bagong papa na pagsama-samahin silang lahat—ito ang unang pagkakataon sa loob ng 
sanlibong taon o dalawa na ito ay naisagawa. Ngunit ngayon, pagsasama-samahin niya silang lahat at 
bubuo siya ng isang kumpiderasyon, at iyon ay tatanggapin ng mga Judio. Hayan na. Ngayon, kapatid, 
ganiyan lang kasimple iyon… Maaari itong maunawaan ng isang maliit bata. Pagsasama-samahin ng 
kumpiderasyon ang mga Judio, at Protestante, at Catolico.

Ano'ng gagawin ng dalawang propetang ito pagdating nila? Ang hayop na ito, ang prinsipeng 
nagpangalat ng kapangyarihan ng banal na bayan, ano'ng gagawin niya? Puputulin niya ang tipanan niya 
sa kanila matapos ang tatlong taon at kalahati. Ipupuwera niya sila. Ngayon, iniisip ng mga tao na iyon 
ay Komunismo. 'Yan ay dahil di pa kayo pinagpapahayagan ng Espiritu ng Diyos. Hindi iyon komunismo; 
iyon ay relihiyon. Ang sabi ng Biblia magiging magkahawig na magkahawig ito na kung maaari lang ay 
dadayain ang pinaka hirang. Ganito ang sabi ni Jesus. Kita n'yo, nasa huli na tayo.

Ngayon, ang dalawang propetang ito, ano'ng gagawin nila? Ito'y sina Moises at Elias. Lilitaw sila sa 
eksena. Sasabihin nila sa mga Judio ang kanilang pagkakamali. At mula sa lupon ng mga Judiong naroroon 
na ngayon ay tatawagin ang 144, 000 sa pamamagitan ng dalawang propetang ito… Ano ba iyon? Ang 
Espiritu ni Elias na galing sa iglesiang Hentil ay magpapatuloy lamang sa Judiong iglesiang iyon, 
magpapatuloy ito at tatawagin si Moises upang makasama niya. Alleluia. Nakikita n'yo ba? At ipapangaral 
niya ang kaparehong mensahe ng Pentecost sa mga Judiong iyon, na kanilang tinanggihan ang Mesias. 
Amen. Nakikita n'yo ba? Kaparehong mensaheng Pentecostal ang ipangangaral ng mga Judiong iyon sa 
kanila. At labis nilang kamumuhian ang mga Judiong iyon na kanila silang papatayin. At sila'y kinamuhian 
ng lahat ng mga bansa, at sa kalagitnaan ng linggo… Sapagkat nakapagpalitaw sila ng isang 
napakamakapangyarihang 144,000… Taglay nila ang Espiritu Santo, at kapatid, kung pag-uusapan ay ang 
paggawa ng mga himala; gumawa sila ng mga iyon. Pinigilan nila ang kalangitan, at hindi umulan sa 
panahon ng kanilang panghuhula, hinampas ang lupa ng mga salot nang sindalas ng naisin nila. 
Nagpadala sila ng mga salot at lahat na. Padadaanin nila sa hirap ang mga Romanong iyon. Ngunit sa 
dulo ay mapapatay sila. Ang ating Diyos ay kakila-kilabot kapag nagagalit. Ngunit alalahanin, iyan ay sa 
ikapitumpung linggo, at ang iglesia ay nasa

kaluwalhatian na. Amen. Ang piging ng kasalan ay kasalukuyang nagaganap. Siya nga. 172 Ngayon, 
pansinin. Diyan natin siya nakitang nagbabalik sa templo sa milenyo sa bandang ito sa dulong panahon 
ng mga Judio—ang pinahiran. Narito't dumarating Siya na nakakabayong puti; ang mga nakasunod sa 
Kaniya ay nakakabayong puti (kabayo, mga kapangyarihan), nakaputing damit, dugo—o nararamtan ng 
damit na winisikan ng dugo, at may nakasulat sa Kaniyang “Ang Salita ng Diyos.” Dumarating Siya, ang 
dakilang Manlulupig (Opo.) upang pasimulan ang milenyo—papunta sa templo. Luwalhati. Doon ay 
makatatagpo Niya ang 144,000.

Ngayon, pagkatapos ng ikapitumpung linggo—ikapitumpung linggo… Ito ay magaganap sa panahong 
ito ng ikapitumpung linggo. At ang tatlo sa kalagitnaan nito, ay puputulin niya, sapagkat papatayin niya 
ang dalawang Pentecostal na mga propetang iyon (Opo.) na nananakit sa lupa. At naku, susumpain niya 
ang iglesiang iyon, at susunugin ng apoy. At, aba, siya'y… Nalaman natin na maging ang mga naglalayag 
sa barko ay nakatayo roon upang humalakhak sa huling pagkakataon, “Ang dakilang imortal na bayang 
iyon ng Roma, ay magwawakas sa loob ng isang oras.” Siya ay sumambulat. Alam ng Diyos kung 
papaanong gawin ang mga bagay-bagay. At isa sa mga Anghel ay tumingin at nagsabi, “Aba, ang dugo 
ng bawat martir ni Cristo ay nasumpungan sa kaniya,” dahil sa kaniyang pandaraya, paghayo at 
pagtatayo ng organisasyon, at paggawa ng lahat ng iba pang mga bagay na ito, at pagpaparumi sa 
iglesia, at hinatiran ito ng kung anu-ano, at pinagpapatay ang mga nagsikap na umalalay dito at 
nagsubok na sila'y ilabas. Luwalhati. O, ewan ko. Gusto ko nang umalis. Kita n'yo?

Hindi ba kayo nagagalak dahil sa sikat ng araw, sa paglakad sa sikat ng araw? Nasaan na ba tayo, 
kapatid? Sa huling panahon na. Maaaring maganap ito anumang oras. At naririto na tayo. 175 Ang 
Mensahe ay lumabas na para sa iglesia sa huling panahon; tinanggihan ng iglesia ang Cristo nito. Ang 
mga Judio ay nasa lupangtinubuan na sa loob ng apatnapung taon. Ang bagong syudad ay naitayo na. 
Ano'ng hinihintay nila? Isang paparating na Mesias. Kailan ito magaganap? Hindi ko alam. Kapag tumama 
ang Batong iyon sa imaheng ito, nakaalis na Siya. Tapos na ang lahat sa panahong iyon. 176 Ngayon, 
pansinin n'yo rito. Sa kalagitnaan ng linggo, tatlo't kalahating araw—tatlo't kalahating taon, pala, 
kaniyang puputulin ang tipan at ipatitigil ang hain at ang alay na naihanda na nila… 'Pagkat magbabalik 
sila at magsasabing, “Ngayon, tignan n'yo, lahat kayong mga iglesia; maaari kayong matanggap sa 
larawang ito ng hayop. Magkakaroon tayo ng pagsasama-sama.

Uutasin natin ang Komunismo. Lubusan nating papalisin ang Komunismo.“ Kita n'yo? At maaari nila 
iyong gawin, kita n'yo? At iyon ay gagawin nila. 177 Ngunit masdan n'yo ngayon. At magtatayo sila, 
itatayo nila ang pangaraw-araw na pagsamba—ang pag-aalay ay magbabalik sa bayan kapag naitayo 
nang muli ang templo. At ang prinsipeng ito na darating  sa  kalagitnaan  ng  linggo  ay  sisira  sa  kaniyang

tipan at aalisin ang pag-aalay na ito tulad ng aking sinabi, kaniya itong itataboy at anuman ang gagawin 
niya ay magpapatuloy hanggang sa wakas.

At pansinin ang pagkalat ng kasuklamsuklam na ang pakay ay pagkawasak, ang pagkalat ng 
kasuklamsuklam… Ano ba ang kasuklamsuklam? “Karumihan.” Kita n'yo? Upang wasakin, ano ba iyon? “Ang 
palisin.” Ang pagkalat nito ay may layuning pumuksa. Kita n'yo? Ang pagkalat ng kapangyarihang Romano 
upang lupigin ang lahat ng natutulog na birhen, mga Judio at lahat na… Lahat tayo'y magiging Romano 
kung hindi'y mauutas tayo. Puputulin niya ang kaniyang tipan sa kalagitnaan ng linggo. 179 Ang pagkalat 
ng kasuklamsuklam… Kung iyon ay kasuklamsuklam sa panahon ni Jesus nang magtungo ang Roma dala 
ang kanilang propaganda, ang Roma na naman ang magiging kasuklamsuklam sa iglesia… Upang 
magwasak, at magpapatuloy ito hanggang sa wakas… Ano'ng gagawin niya? Ipagpapatuloy niya iyon 
hanggang sa kawakasan. Iyon ang katapusan.

Ngayon, ang mga Judio, at Romanismo, Protestanismo (iyan ang mga natutulog na birhen) ay 
magbubuklod-buklod sa anyo ng Pederasyon ng mga iglesia. At mangyayari ang tulad sa sinabi ni Jesus 
sa Mateo 24 at sa Apocalipsis 13:14. Kunin natin ang Apocalipsis 13:14 at tignan natin kung 
papaanong… Minarkahan ko iyon dito upang makita kung anong—13:14. Tama po. At nadadaya niya ang 
mga nananahan sa lupa dahil sa mga tanda na sa kaniya'y ipinagkaloob na magawa…(Ang pagbubuklod 
ng kaniyang mga iglesia,)… sa paningin…na sinasabi—sa… sa paningin ng hayop; na sinasabi sa mga 
nananahan sa lupa, na dapat silang gumawa ng isang larawanng hayop na mayroon ng sugat ng tabak at 
nabuhay. 181 Ngayon, nalalaman natin nang walang anino ng pagdududa kung sino ang hayop na iyon, 
ang kapangyarihan na nagkaroon ng sugat na nakamamatay at nabuhay. Iyon ay nang ang paganong 
Roma ay mamatay at ang Romang may papa ay pumalit sa lugar nito: nang mamatay ang 
kapangyarihang pagano at ang kapangyarihan ng papa ay pumalit dito.

Ngayon, ngayon, Apocalipsis 13:14… Si Jesus, sa Mateo 24 ay nagbabala tungkol dito. “Isang 
larawan ng hayop…”
94

Si Pablo, sa II Mga Taga Tesalonica, ika-2 kabanata, ika-3 at ika-4 na talata… Kunin natin, tignan 
natin kung ano'ng sinasabi ni Pablo tungkol dito, ang dakilang Espiritu Santo ay nasa dakilang propetang 
ito ng Panginoon, tignan natin kung ano'ng sinabi niya tungkol dito sa huling araw. Sa II Mga Taga 
Tesalonica, sa ika-2 kabanata. Sige po, at simula sa ika-3 talata, sa aking paniwala. Sige, basahin na 
natin ngayon. Makinig kayo ng husto, bawat isa, ilag ang naniniwalang puspos ng Espiritu Santo si Pablo? 
Masdan n'yo rito. Huwag kayong padaya kanino man sa anomang paraan: sapagka't ito'y hindi darating, 
maliban nang dumating muna ang pagtaliwakas,… (Inaalis niya sa kanilang isipan na darating na Siya 
kaagad noon, kaya't kailangang may dumating munang pagtaliwakas sa iglesia, kita n'yo, darating sa 
kapanahunang ito ng Laodicea.)… at mahayag ang taong makasalanan; (Tulad ni Judas, ingat-yaman ng 
iglesia.) Na sumasalangsang at nagmamataas laban sa lahat na tinatawag na Dios o sinasamba; anopa't 
siya'y nauupo sa templo ng Dios,… (Kapatid, mayroon bang iba sa lupa maliban sa Vatican na gumagawa 
niyan? Saan?)

Ngayon, magpunta tayo dito sa Apocalipsis 13 at ipakikita ko sa inyo na ang lalaking ito ay nakaupo 
sa isang syudad—sa syudad, at ang syudad ay nakaupo sa pitong burol. At ang bilang ng hayop ay 666 
na nakasulat sa Latin—sa Romanong alpabeto ang 666 ay Vicarius Filii Dei, na ang ibig sabihin ay “Sa 
halip ng Anak ng Diyos,” sa trono ng papa. At mayroon siyang tripleng korona. At tinignan ko ang korona, 
sinlapit ng kamay ko sa aking mukha, nang ganiyan, at nakita ko ang patong-patong na korona ng papa 
sa Vatican mismo, ako mismo ang tumingin do'n upang matiyak na alam ko ang aking sinasabi. 
Sumasalangsang at nagmamataas siya sa lahat na tinatawag na Diyos, lahat ng makadiyos na tao. Siya 
ang pinakabanal sa lahat sa kanila. Nakaupo sa templo ng Diyos at sadyang ipinakikitang siya ay Diyos, 
nagpapatawad ng mga kasalanan sa lupa at iba pa, alam n'yo na. Siya nga.

Ang sabi ni Pablo kinakailangang dumating muna ang pagtaliwakas, at ang anak ng kapahamakan ay 
mahayag. Hindi baga ninyo naaalala nang ako'y… kasama ninyo pa sinabi ko sa inyo ang mga bagay na 
ito? 186 O, gusto ko sanang umupo at makinig sa pangangaral ni Pablo, kayo ba? O gusto ko sanang 
makinig sa kaniya. Ay naku. 187 Ngayon, ano'ng gagawin niya? Isang larawan ng hayop, II Mga Taga 
Tesalonica. Ngayon, makining kayo. Makinig kayo nang husto ngayon, maiging-maigi. Nararamdaman na 
noon ng iglesia ang pagdating ng papa.

Ano iyon? Ang dulo ng kapanahunang iyon, ni Pablo. Nakita nilang lumilitaw na ang bagay na ito ng 
Nicolaitanes; binabalak nilang gumawa ng isang banal na tao. Upang gawing ano? Papa. Ang kamunduhan 
at ang mga aristokrato ay pumasok na sa iglesia, at binabago ang paraan ng pagsamba. Si Pablo, na 
may Espiritu Santo, ay nasapo iyon sa Espiritu. At ang iglesia, taglay ang mga klasiko at dignitaryo at iba 
pa, na… Nakita nila na may kung anong dumarating, at nagbabala sa kanila ang Espiritu Santo tungkol sa 
huling mga araw. Hindi n'yo ba naaalala kung papaanong nangusap si Jesus tungkol sa mga gawa ng 
Nicolaitanes na sa katapus-tapusan ay naging isang doktrina at pagkatapos ay naging isang 
organisasyon? Mga kapatid, wala na tayo sa kadiliman ngayon; tandaan n'yo. Kita n'yo? Naririto na tayo.

Ang mga gawa ng Nicolaitanes, nagsimulang pumasok ang organisasyon, ang mga dakilang dignitaryo 
sa mga iglesia at iba pa, pagkatapos ay naanyuan sa simbahang Catolico. At sinabi ni Pablo dito na hindi 
maaaring magkaroon ng huling panahon; hindi darating ang panahong iyon malibang magkaroon ng 
pagtaliwakas sa pananampalatayang Pentecostal. Ang pananampalatayang Pentecostal ay mapapawi at 
ang mga dignitaryo ay magsisipasok. Magkakaroon sila ng isang tao na kukuha sa lugar ng Diyos, mauupo 
sa templo ng Diyos at magmamataas nang ganiyan sa lahat ng mga tao, at ito'y… Nakikita n'yo ba kung 
ano iyon? “Nicko,” “sinusupil ang mga karaniwang tao.” Kita n'yo? Lahat ng tinatawag na Diyos—uupo 
siya sa templong ito ng Diyos, tulad ng Diyos. Ang sabi ni Pablo, magkakaroon muna ng pagtaliwakas sa 
mga huling araw. At naririto na tayo ngayon, at nakikita natin ang pagtaliwakas na iyon, at nakikita 
nating papalayo na nang papalayo ang iglesia dito at muling nagbabalik, at tayo'y nasa huling panahon 
na. Tama.

Ngayon, kung ang animnapu't siyam ay ganap na natupad, at ang mga Judio ay nasa kanila ng 
lupang-tinubuan, at ang kapanahunan ng iglesiang Hentil ay natupad eksakto sa huling panahon, sa 
panahon ng Nicolaines—o sa panahon ng Laodicea, gaano na kalapit ang pagdating ng Panginoon, ang 
katapusan ng lahat ng mga bagay, ang katapusan ng kapanahunang ito, at ang pag-agaw? Sa sandaling 
simulan Niya ang ikapitumpung linggo o ang pitong taon, ang iglesia ay nakaalis na. Nakikita n'yo ba, mga 
kaibigan? Itaas n'yo ang inyong mga kamay kung nakikita n'yo na. 190 Kita n'yo, ngayon huwag na 
tayong maging mga bata. Huwag na tayong maging mapaglaro. Tayo'y nasa huling panahon na. May 
nakahanda nang maganap. Tayo'y nasa huling panahon na. Naririto na tayo.

Ang animnapu't siyam na linggong ito ay ganap na matutupad; ang pagalis ng mga Judio ay ganap na 
natupad; ang kapanahunan ng iglesia ay ganap na natupad. Tayo'y nasa huling panahon na, sa huling 
panahon, sa

kapanahunan ng iglesiang Laodicea, sa dulo niyon. Naipangaral na ng lahat ng mga bituing 
mangangaral ang kanilang mensahe. Lumabas na ito; namamaybay na lang tayo. Ang mga Judio ay 
nagsisibalikan na sa loob ng apatnapung taon. Sila'y nasa kanilang lupang-tinubuan na. Ano ang susunod 
na mangyayari? Ang pagdating ng Bato. Naroon na tayo. Kailan iyon magaganap? Hindi ko alam. Ngunit, 
kapatid, para sa akin, nais kong maging handa. Nais kong ihanda na lahat ng aking mga damit. 192 
Ngayon, kaunting-kaunting sandali na lamang ang mayroon tayo, at sana ay makinig muna kayo ngayon 
nang buong katahimikan. Sa sandaling umpisihan Niya ang ikapitumpung linggo, o ang pitong taon, ang 
iglesia ay nakaalis na. Ngayon, makinig kayo. Nagpapaulit-ulit ako ng pagsipi upang hindi n'yo 
makalimutan. Ito ang inilagay ng Espiritu Santo sa aking panulat habang ako ay nagsusulat. Tayo ay 
nasa kapanahunan na ng Laodicea. Ang Cristo ay tinatanggihan ng Kaniyang sariling iglesia. Ang butuin 
ng kapanahuang ito, ang Mensahe ay lumabas na, at ang Israel ay nasa kaniya nang lupang-tinubuan. 
Nakikita n'yo kung nasaan na tayo? Tayo'y nasa wakas na. Ngayon, dalawa o tatlong komento na 
lamang.

Lahat ng ito ngayon na nakikita natin ay makatutulong sa atin sa Kaniyang biyaya habang 
pinaghahandaan nating talakayin ang huling Pitong Tatak. Nakikita n'yo ba kung saan sana tayo 
magmimintis? Mula sa Apocalipsis 6:1 hanggang sa Apocalipsis 19:21, magmimintis sana tayo ron, kasi 
(Kita n'yo?) sinisikap nating ipatungkol iyon sa kapanahunang Hentil na ito, samantalang nakikita n'yong 
ito'y ukol sa panahong ito. Kita n'yo? Ngayon, napatunayan natin sa pamamagitan ng Salita ng Diyos, at 
sa pamamagitan ng kasaysayan, at ng lahat ng bagay, at ng mga tanda ng panahon, ng mga araw, na 
walang nang natitira pa. Nasa kawakasan na tayo ng mga Hentil. Ano'ng gagawin natin tungkol dito? Ang 
kaluluwa natin ang pinag-uusapan dito; ang buhay natin ang pinag-uusapan dito; ang buhay ng ating 
mga mahal sa buhay. Matagal na masyado na tayong tinatapik-tapik. Masyadong naging madali sa atin 
ang maraming bagay. Makabubuting sumulong na tayo. Mas huli na kaysa sa inyong iniisip. Pakatandaan 
n'yo lang.

100

Ngayon, isang nakapupukaw-pansing pangungusap kung gusto n'yong isulat. Makinig kayong mabuti, 
pakiusap ko. Ito na ang huling komento ko, ang pangalawa ro'n. Mayroon ako ritong munting bagay 
pagkatapos nito, isang munting talang nais kong ipangusap. Ngayon, manahimik lang kayo sumandali at 
makinig na maigi. Bibigyan ko kayo ng isang bagay na nakapupukaw-pansin upang lumakip dito. Kita n'yo? 
Wala nang natitira kahit singkitid na lang ng talim ng kutsilyo sa pagitan ng dulo ng kapanahunang ito at 
ng pagdating ni Cristo. Ang lahat… Wala nang natitira pa. Ang Israel ba ay

101

nasa kaniya nang lupang-tinubuan? Nalalaman natin iyan. Tayo ba ay nasa kapanahunan na ng 
Laodicea? Ang Mensahe ba ng kapanahunang Pentecostal na ito ay lumabas na upang ugain ang mga 
tao pabalik sa orihinal na pagpapalang Pentecostal? Dumating na ba ang bawat mensahero sa mga 
kapanahunan na magkakatulad? Ang mga bansa ba ay nag-aaway-away na? Mga salot? May taggutom 
ba sa lupain sa araw na ito, ang tunay na iglesia ay bumibiyahe ng daan-daang milya sa pahahangad na 
makapakinig ng Salita ng Diyos? Hindi lamang sa tinapay, kundi may dumating na taggutom sa pagdinig 
ng Salita ng Diyos. Tama ba? Aba, nabubuhay na tayo sa kalagitnaan niyon ngayon. Nakikita n'yo ba 
kung nasaan na tayo? Hinihintay natin ang Batong iyon.

Isang nakapupukaw-pansing pangungusap: Mula nang mangako ang Diyos kay Abraham (Huwag na 
hindi n'yo makuha ito.)—mula nang mangako ang Diyos kay Abraham, Genesis 12:3, hanggang sa 
pagtanggi ng mga Judio kay Cristo nung A.D. 33, ayon sa Mga Taga Galacia 3:16 at 17, at ayon sa 
Usher's (U-s-h-e-r-s) Usher's Chronology fo the Hebrews, ang kapangyarihan ng Diyos ay napasa mga 
Judio nang eksaktong 1,954 na taon. Nakitungo ang Diyos sa mga Judio sa loob ng 1,954 na taon ayon 
sa chronology of the Jews at ayon sa Mga Taga Galacia 3:16 at 17. Marami akong mga Kasulatan, ngunit 
iyan lang ang ibinigay ko. At pagkatapos nilang tanggihan si Cristo, bumaling Siya sa mga Hentil upang 
kumuha ng isang bayan para sa Kaniyang Pangalan. Nais n'yo ba ng Kasulatan tungkol diyan, ng lugar? 
Mga Gawa 15:14.

Ngayon, kung bibilangin mo ang panahon, makikita nating mayroon tayong eksaktong (Makinig kayo.) 
labingpitong taong natitira, at mabibigyan tayo ng kaparehong haba ng panahon ng pakikitungo ng Diyos 
sa atin sa kapangyarihan ng Espiritu Santo mula ng A.D. 33 hanggang 1977, singhaba ng panahong 
1,954 na taon. Ang Diyos ay nakikitungo sa atin kapareho nang ginawa Niya sa mga Judio. Kita n'yo? 
Ano'ng palagay n'yo diyan? 197 Ngayon, isulat n'yo sa inyong kuwaderno ang munting Kasulatang ito na 
nais kong ibigay sa inyo. Sa Levitico 25, simula sa ika-8 talata. Ang Diyos ay nananawagan ng Jubileo 
bawat ikaapatnapu't siyam na taon; ang ikalimampung taon ang jubilee. Alam natin iyan. Nauunawaan 
natin iyan. Mula sa unang jubileo ng Levitico 25:8, sa 1977 ay magkakaroon na ng ikalabingpitong 
jubileo, na bubuo sa eksaktong 3,430 taon. Ang ibig sabihin ng jubileo ay pag-akyat, ang pagpapalaya. 
Oh, we're watching for the coming Of that glad Millennium day, When our blessed Lord shall come

And catch His waiting Bride away. Oh, the world is groaning, crying For that day of sweet release, 
When our Saviour shall come back to earth again.

Nakuha n'yo ba 'yon? Nakitungo sa atin ang Diyos nang singhabang panahon na ipinakitungo Niya sa 
mga Judio. Mula nang ibigay ng Diyos kay Abraham ang pangako hanggang sa pagtanggi sa Mesias nung 
A.D. 33, ay 1,954 na taon. At ngayon, mayroon na lang tayong labingpitong taong natitira. Nagkaroon 
na tayo ng mga 1,930 taon. Mayroon tayong nalalabing labingpitong taon at pagsapit ng '77 darating 
ang ikaliabingpitong jubileo mula sa pasimula ng mga jubileo. At ano'ng kahihinatnan nito? O, kapatid. 
Masdan n'yo nang maigi ngayon. Huwag na hindi n'yo ito makuha. Magiging Jibileo iyon ng pag-akyat ng 
Nobyang Hentil at pagbabalik ni Cristo sa mga Judio, kung kailan ay mapapalaya na sila sa kanilang 
pagkakaalipin. Amen. Hindi n'yo ba nakikita? Mula sa buong mundo natipon sila para sa araw na iyon. Ay 
naku. Nakikita n'yo ba kung nasaan na tayo? Hindi natin alam kung anong oras iyon magaganap. Tayo'y 
nasa huling panahon na.

Ngayon, makinig kayo. Sa inyong matatagal na rito sa iglesia, nais kong pansinin n'yo ang isang 
bagay. Kahapon ko lang ito nalaman. Nakuha ko ito sa isang mananalaysay, kay Paul Boyd, at 
pagkatapos ay sinaliksik ko sa mga Kasulatan, nakuha ko ang ibang mga petsa rito, at iba pa, at nakuha 
ko, at sinaliksik ko nang husto. 200 Ngayon, nung 1933 nang kami ay nananambahan pa dito sa Masonic 
temple kung saan nakatayo ang Church of Christ sa araw na ito, isang umaga ng Abril bago ako umalis 
sa bahay, iniaalay ko ang aking kotse (Nakakuha ako ng isang kotseng modelong '33, at iniaalay ko iyon 
sa paglilingkod sa Panginoon.), at sa isang pangitain ay nakita ko ang huling panahon. Ngayon, pansinin 
n'yo kung papaanong kapuna-puna ito. Nung mga panahong iyon nang ako ay bata pa, at nakikini-kinita 
n'yo kung ano'ng itsura ng isang kotseng modelong 1933. At pumunta ako sa Masonic temple kung 
saan… Naaalala pa ng ilan sa inyong mga datihan; nakasulat ito sa isang lumang papel sa bahay. 
Naimprenta na ito at napasa buong mundo na. Kita n'yo? Iyon ay nung 1933. At inihula kong may 
magaganap na isang malaking trahedya sa Estados Unidos na ito bago o sa mga taong 1977. Ilan ang 
nakaaalala na sinabi ko iyon? Tignan n'yo ang mga kamay. Tiyak nga.

Ngayon, masdan n'yo. Inihula kong may pitong bagay pang magaganap bago ang dakilang kawakasan 
o bago mangyari ang dakilang bagay dito sa

Estados Unidos—isang malaki at kakilakilabot na bagay. Ang sabi ko… Ngayon, alalahanin n'yo, ito ay 
bago pa magpasimula. Sinabi kong papasok tayo sa ikalawang digmaang pandaigdig. Ilan ba ang 
nakaaalalang sinabi ko iyon, magsabi ng “Amen.” [Sumagot ang kongregasyon, “Amen.”—Ed.] Tama. Isang 
ikalawang digmaang pandaigdig. Ang sabi ko, “Ang kasalukuyang Presidente (Kinopya ko ito sa lumang 
Kasulatan—lumang bagay kahapon.)—na ang kasalukuyan nating Presidente, na noon ay si (Sino'ng 
nakaaalala kung sino iyon?) Si Franklin D. Roosevelt…” Ang sabi ko, “Ang kasalukuyan nating Presidente 
ay tatakbo sa ikaapat na termino (Nasa pang-una pa lang siya nu'n.)—ay papasok sa ikaapat na 
termino, at tayo ay maihahatid sa ikalawang digmaang pandaigdig.”

Ang sabi ko, “Ang diktador na ngayon ay lumilitaw sa Italy (at ito si Mussolini), ay mapapasa 
kapangyarihan, at siya ay magtutungo sa Ethiopia; at ang Ethiopia ay babagsak sa kaniyang mga 
hakbang.” May mga taong nakaupo rito ngayon na nakaaalam na may grupo ng mga taong nagsidating at 
tumayo (nung nagdaraos ako ng pagtitipon sa Redman's Hall noong gabing iyon, nang kailanganin kong 
magtungo roon upang ito'y ipangaral, sa Redman's Hall)—nais nila akong itaboy palabas ng bulwagang 
iyon dahil sa pagsasabi ko ng gayong bagay (Heto… Siya nga, Mrs. Wilson, alam kong ika'y… Tama.) nang

sabihin ko iyon. Ngunit ginawa nga ba iyon? Ngunit ang sabi ko, “Hahantong siya sa isang kahiya-hiyang 
kawakasan,” at iyon nga ang nangyari. Siya at ang kalaguyo niyang babae ay binikti ng patiwarik sa 
lansangan, ang kanilang mga damit ay nakalambitin. Tama, iyon ay naganap. 203 At pagkatapos ay 
sinabi ko, “Ang mga kababaihan ay pinahintulutan nang bumoto. At tunay na kahiya-hiya ito sa bansa. 
At sa pagboto, isang araw ay ihahalal nila ang maling lalaki.” At ginawa nila iyon nitong nakaraang 
eleksyon. Ay naku.

Pang-apat: Ang sabi ko, “Susulong nang husto ang Siyensiya na…” Hindi, heto, ikatlo 'yon. 
Pagpaumanhinnan n'yo ako. Ito ang kasunod. Ito ang ikaapat, ang sabi ko, “Makikipagdigma tayo sa 
Alemanya, at sila'y magtatayo ng isang napakalaking konkretong lugar at kanila itong pagtataguan, at 
ang mga Amerikano ay dadanas ng isang matinding pagkatalo.” Alam iyan ng Diyos na Makapangyarihan 
sa lahat at ako ngayon ay nakatayo sa Kaniyang harapan; nakita ko ang mga independiyenteng mga 
Nazi na sinisipa ang mga Amerikano nang ganiyan at iba pa sa pader na iyon. At marami sa mga lalaking 
nakatayo ngayon dito na nandoon sa Siegfried Line, alam nila kung ano iyon. At alalahanin, iyon ay 
pitong taon bago naitayo ang Siegfried Line. Totoo ba ang Diyos? Naghahayag pa rin ba siya ng mga 
bagay bago mangyari ang mga ito? Masdan n'yo. Iyon ang ikaapat.

Ngayon, ang ikalima. “Ang siyensiya ay susulong nang husto na makagagawa sila ng isang kotse na 
hindi kailangang gabayan ng manibela, at ang mga kotse ay patuloy na maghuhugis itlog hanggang sa 
kawakasan,” sa huling panahon. Nakita ko ang mag-anak na Amerikano na bimibiyahe sa isang malapad 
na daan, nakasakay sa kotse na nakatalikod sa dapat sana'y kinaroroonan ng manibela; tila naglalaro sila 
ng chess o ng baraha. At mayroon na tayong ganu'n. Nasa telebisyon na ito. Mayroon na nito ang 
“Popular Science”—o ang “Mechanics” pala; nasa atin na ang kotse. Pinatatakbo ito ng remote control 
sa pamamagitan ng radar. Ni hindi na nila kailangang lagyan ito ng manibela. Basta't i-dial mo lang—tulad 
ng pag-dial mo sa iyong telepono—dadalhin ka na ng kotse mo roon, hindi ito mabubunggo o anuman. 
Walang ibang kotseng—pinananatiling malayo ng magnet ang ibang mga sasakyan sa iyo. Kita n'yo? 
Mayroon na sila no'n. Ay naku. Isipin n'yo. Naihula ito tatlumpung taon bago maganap.

Ngayon, inihatid tayo niyon sa pagkahalal kay Presidente Kennedy, at sa pagdating ng kotseng ito sa 
eksena, dahil diyan ay lima na sa pito ang naganap nang eksaktong-eksakto. 207 Ngayon, inihula ko at 
aking sinabi, “Nakakita ako ng isang dakilang babaeng nakatayo, napakaganda, napakamaharlika ng bihis, 
parang kulay ube, at may munti akong panaklong dito, ”Isa siyang dakilang pinuno sa Estados Unidos, 
marahil ay ang simbahang Catolico.“ Isang babae, isang babae… Hindi ko alam kung simbahang Catolico 
siya. Hindi ko alam. Hindi ko masabi. Ang tanging nakita ko, ay ang babae; iyon lang. 208 Ngunit ito'y 
isang bansa ng kababaihan. Ang bilang ng bansang ito ay ikalibintatlo sa propesiya. Mayroon siyang 
labintatlong guhit, labintatlong bituin; nasimula siya sa labintatlong kolonya. Labintatlo, labintatlo, ang 
lahat ay labintatlo, lumitaw pa nga siya sa ika-13 kabanata ng Apocalipsis. Siya'y labintatlo, at siya'y 
isang bansa ng kababaihan.

Ang mga korte para sa diborsyo ng America ay naglalabas ng mas maraming diborsyong isinampa ng 
kababaihan kaysa sa lahat ng iba pang bansa. Ang moralidad sa ating bansa pati na ang diborsyo, ay 
mas masahol pa kaysa sa Pransya o Italya, kung saan ang prostitusyon sa lansangan ay napaka… Ngunit 
sila'y mga bayarang babae; ang sa atin ay mga babaeng kasal na nakikisama sa maraming lalaki, at mga 
lalaking kasal na nakikisama sa ibang mga babae. 210 Sa bansang may polygamya, mas maigi pa nang 
sanlibong ulit. Samantalang ang polygamya'y hindi tama; alam natin iyon.

Ngunit para lang maipakita kung gaano na tayo nagpakababa, sumipi ako nang kapiraso mula sa 
pahayagan kung saan ay ipinakita na nang mangibangbansa ang ating mga kalalakihan nitong huling 
naganap na digmaan, sa wari ko, mga sisenta porsyento ang… Buweno, ngayon, sandali lang, sa wari 
ko'y tatlo sa bawat apat na nangibang-bansa ay diniborsyo ng kanilang maybahay bago pa sila 
makabalik. At may mga naglalakihang headline na nagsasabi, “Ano Nang Nangyari sa Moralidad ng Bayang 
America?” Naaalala n'yo ba nung makita n'yo iyon? Nakita n'yong lahat iyon sa palagay ko. Ano nang 
nangyari sa moralidad sa kababaihan ng America? Isang babaeng diyos—o isang diosa.

Ngayon, at pagkatapos no'n, lumingon ako, at nakita ko ang Estados Unidos na tila nagbabaga; 
nagsambulat ang malalaking bato. At tila nagaapoy ito tulad sa isang tumpok ng mga trosong nagbabaga 
o kung may anong nagparingas dito; at sa abot ng aking tanaw siya'y pinasabog. At pagkatapos ay 
nilisan ako ng pangitain. Lima sa tatlo ay naganap na—lima sa pito, ang ibig kong sabihin, ay naganap 
na. 213 At dumating ito at ipinakikitang, at noon ay inihula kong… Hindi ko sinabing sinabi iyon sa akin ng 
Panginoon, ngunit pagtayo ko nung umagang iyon sa simbahan, ang sabi ko, “Sa takbo ng pag-unlad…” 
Tinungo ko ang isang dulo ng pader hanggang sa kabilang dulo, at sinabi ko, “Sa takbo ng pagunlad, 
itinataya ko na ang panahon (Hindi ko alam kung bakit ko iyon sinasabi.)—ngunit itinataya ko na 
magaganap ang lahat ng iyon sa pagitan ng ngayon, 1933, at 1977. At hindi ko alam, nalalaman ng Diyos 
ang aking puso, kahapon ko lang nalaman, na ang 1977 ay ang jubileo, at kaparehongkaparehong haba 
ng panahon na ibinigay niya sa Israel ang nakalipas na at ang lahat ay nasa wakas na. Kaya't tayo'y 
nasa… At naririto tayo sa dulo ng kapanahunan, sa pagpasok ng ikapitumpung linggo. Hindi natin alam 
kung kailan aalis ang iglesia. Ay naku. Ano'ng maaari nating gawin mga kaibigan? Nasaan na tayo?

Nakikita n'yo ba kung nasaan na tayo? Nauunawaan n'yo ba ang ikapitumpung linggo ni Daniel? 
Makikita n'yo ngayon, kapag tinalakay natin ang mga Tatak na ito at iba pang mga bagay, ang 
pagbubukas ng mga Tatak, una may lumabas na nakakabayong puti, may hawak siyang busog. Masdan 
n'yo kung sino ang lalaking iyon. Masdan n'yo ang pagsunod sa kaniya ng kabayong maputla. Kita n'yo? 
Masdan n'yo kung sino iyon, at tignan kung papaano siya pumasok. Masdan n'yo ang pagpasok ng 
144,000. Masdan n'yo ang natutulog na birhen kapag siya'y nagbangon na. At masdan n'yong nagaganap 
ang lahat ng mga bagay na ito, ang pagbuhos ng mga Mangkok, ang mga pagkaaba, ang tatlong 
maruruming espiritung tulad sa palaka; masdan

n'yo kung papaanong ang mga bagay na iyon ay ganap na umaangkop sa mga salot nang sila'y 
ibuhos. Sa tuwing mabubuksan ang isang Tatak, may salot na naibubuhos at may pagkawasak na 
nagaganap. At masdan n'yo kung ano'ng mangyayari ngayon sa wakas.

At, o, masdan n'yo ang tatlong propetang ito—o dalawang propetang ito, nang sila'y lumitaw. At sa 
kalagitnaan ng sanlinggo sila'y ihihiwalay nang gayon, at pagkatapos ay magsisimula na ang giyera ng 
Armagedon; pagkatapos ang Diyos Mismo ay magsisimulang magsalita. Pagkatapos Siya'y tatayo at 
magsisimulang makipagbaka. Sinasaktan ng mga propeta ang lupa. Ipinangangaral nila ang Pangalan ni 
Jesus Cristo. Sila'y nagbabautismo sa kaparehong paraan. Ginagawa nila ang tulad sa ginawa ng unang 
mga magulang na Pentecostal, at marami ang sumusunod sa kanila. Ngunit ang mga nagbuklod, ang 
organisasyon na iyon ay sumulong, at hindi iyon nawasak maging ng kapangyarihan ng mga propetang 
iyon. At sa kahuli-hulihan ay sinabi nila, “Gagawin natin itong isang organisasyon,” at ipapasok niya (Ang 
ano?) ang kasuklamsuklam, ang Romanismo, upang palaganapin ito hanggang sa pagkawasak. Ang 
kasuklamsuklam na magdudulot ng pagkawasak ay tatanggap ng lahat ng bagay, ng karumihan.

Naaalala n'yo ang inang patotot na nakasakay sa isang hayop, nakadamit na kulay pula, may pitong 
ulo at sampung sungay, naaalala n'yo ba iyon? At may hawak siyang saro ng karumihan ng kaniyang 
abominasyon; iyon ang kaniyang doktrina na inilalabas sa mga tao. Hayan, mga kapatid. Tayo'y nasa 
huling panahon na. 217 Mumunti kong mga anak, hindi natin alam. Maaaring hindi na tayo makabalik 
mamayang gabi pag-alis natin ngayon; maaaring di na tayo mabuhay pa upang makita muli ang isa't isa. 
Hindi ko alam. Ngunit napakalapit na ng wakas. Napakalapit na ng wakas. Narito ang isang Kasulatan. 
Hayan ang lubos na katunayang ayon sa Kasulatan. 218 Ngayon, kung may hindi kayo naintindihan, 
sulatan n'yo ako at ipaalam n'yo sa akin. Kita n'yo? Magsalita kayo. Sa ilan sa inyong mga nakikinig sa 
tape sa iba't-ibang panig, kung mayroon akong maitutulong sa inyo, ipaalam n'yo sa akin. Maaaring di 
kayo sumasang-ayon sa akin; maaaring di ako sumasang-ayon sa inyong organisasyon, hindi sa inyo, 
kundi sa sistema ng inyong organisasyon. Hindi ko sinasalungat ang mga Catolico. Hindi ko sinasabing 
ayaw ko ng mga Catolico; na ayaw ko ng mga tao sa organisasyon; hindi ganu'n. Mahal ko ang lahat ng 
tao, ngunit hindi ako sumasang-ayon sa sistemang iyan na gumagapos sa inyo. Iyon 'yon, ang sistema 
nito. Iyon nga.

Hindi ako laban sa Germany; sa Nazism ako laban. Hindi ako laban sa mga Italiano; sa Fascism ako 
laban. At alalahanin, gumawa ako ng isa pang

pagtataya sa panahong iyon—isa lamang prediksyon, at marami sa inyong mga datihan ang 
nakaaalala no'n. Ang sabi ko, “May tatlong ism na gustong humawak sa sanlibutan sa araw na ito: 
Fascism, Nazism, Communism.” At ano'ng sinabi ko? Lahat sila ay mauuwi sa Komunismo. 220 Ngayon, 
pinaulit ko sa inyong lahat: “Matiyagan n'yo ang Russia.” Naaalala n'yo ba? “Matiyagan n'yo ang Russia. 
Siya'y mauuwi sa Komunismo. At pagkatapos ang lahat ng ito ay mauuwi sa Catolisismo. Pakatandaan 
n'yo, mauuwi ang lahat ng ito sa Catolisismo sa huling panahon. Tama nga iyon. Iyan ay sa giyera ng 
Armagedon, sa bandang ito kung kailan si Cristo mismo ay darating.

Ngunit ang tatlong propetang ito—ang tatlo at kalahating taong ito, ang ibig kong sabihin, at iyan ay 
sa Apocalipsis 11:3; nabasa n'yo na ito nang maraming beses, “At pagkakalooban ko ng kapangyarihan 
ang Aking dalawang saksi, at sila'y manghuhula sa loob ng isang libo at dalawang daan at animnapung 
araw.” Ilan ang isang libo dalawang daan at animnapung araw? Tatlo't kalahating taon. At pagkatapos ay 
papatayin sila sa lansangan, sa kalagitnaan mismo ng ikapitumpung linggong ito. Kaya nakikita n'yo na ba 
kung nasaan ang pitumpung linggo ni Daniel? Nakikita n'yo ba kung saan na tayo nabubuhay? Nasa 
wakas na tayo, mga minamahal kong kapatid. Nasa wakas na tayo. Ang mga araw… Nations are 
breaking; Israel's awakening; The signs that the prophets foretold; (Narito na tayo.) The Gentile days 
are numbered (Heto.) With horrors encumbered; Return, O dispersed, to your own. Umawit tayo: The 
day of redemption is near; Men's hearts are failing for fear. Be filled with the Spirit, Your lamps trimmed 
and clear; Look up, your redemption is near. (Ay naku. Hindi ba't kamngha-mangha?) Nations are 
breaking; Israel's awakening; The signs that the prophets foretold;

The Gentile days numbered With horrors encumbered; Return, O dispersed, to your own. Sabay-
sabay tayo ngayon. The day of redemption is near; Men's hearts are failing for fear; Be filled with the 
Spirit, Your lamps trimmed and clear; Look up, your redemption is near. Hayaan n'yong kantahan ko kayo 
ng munting talata. False  prophets  are  lying;  God's  truth  they're  denying;  That  Jesus  the  Christ  is  our

God. (Gumagawa sila ng ikatlong persona. Alam n'yo iyon. Ngunit hindi Siya ganu'n. Siya ang ating 
Diyos.) But we'll walk where the apostles have trod. For the day of redemption is near; Men's hearts are 
failing for fear; Be filled with the Spirit, Your lamps trimmed and clear; Look up, your redemption is near. 
222 Hindi ba kayo nagagalak? Bumalik tayo sa Mensahe, kapatid. Bumalik tayo sa orihinal. Bumalik tayo 
sa Pentecostes. Bumalik tayo sa tunay na pagpapala. Bumalik tayo sa Ngalan ni Jesus Cristo. Bumalik 
tayo sa Bautismo ng Espiritu Santo. Bumalik tayo sa mga tanda at kababalaghan. Bumalik tayo sa 
Pentecostes. Lumayo tayo sa organisasyon. Bumalik tayo sa Espiritu Santo. Siya ang ating Guro. For the 
day of redemption's drawing near; Men's hearts are failing for fear; Be filled with the Spirit, Your lamps 
trimmed and clear; Look up, your redemption is near.

Hindi ba't kahanga-hanga iyon? Ano'ng sinabi ng propeta? Darating ang isang panahon na hindi n'yo 
masabi kung gabi o araw. Tignan n'yo kung ano'ng naganap nung mga nakaraang panahon. Kita n'yo? O, 
napakasama ng nangyari sa mga kapanahunang ito ng iglesia, ngunit… It shall be Light in the evening 
time; The path to glory you will surely find; In the water way is the Light today, Buried in the precious 
Name of Jesus. Young and old repent of all your sins, The Holy Ghost will surely enter in. These evening 
Lights have come; It is a fact that God and Christ are one. It shall be Light (Tayong lahat.) in the 
evening time; The path to glory you will surely find; In the water way is the Light today, Buried in the 
precious Name of Jesus. Young and old repent of all your sin; The Holy Ghost will surely enter in. For the 
evening Lights have come; It is a fact that God and Christ are one. (Hindi tatlo, kundi iisa.)

Bumalik tayo sa Mensahe. Bumalik tayo sa pasimula. Bumalik tayo sa kung anong itinuro ni Pablo. 
Bumalik tayo sa bautismo na ibinautismo niya. Nakakita siya ng mga taong nabautismuhan sa ibang 
paraan; sinabihan niya sila na magpabautismong muli. Ang sabi niya, Anghel man daw ang dumating 
galing sa langit at mangaral ng iba, siya ay isumpa. Kaya't tayo'y magsibalik sa Mensahe, mga kaibigan. 
Panahon na ng gabi. 225 O, mahal na mahal ko Siya, kayo ba? Ilan na ngayon ang nakauunawa ng 
pitumpung linggo ni Daniel at nakakikita kung ano ang ikapitumpung linggong ito? Ilan ang naniniwala rito, 
magsabi kayo ng Amen. [Sumagot ang kongregasyon ng “Amen.”—Ed.] Amen. Purihin ang Diyos.

Ngayon, ano ang susunod dito? Ang Pitong Tatak na. Pupuntahan natin ang mga iyon kung 
ipahihintulot ng Diyos. Kailan, hindi ko alam. Basta't kung kailan Niya ito ibigay, tatalakayin natin iyon 
kaagad. Kung magkagayo'y magkakaroon tayo ng napakahabang pagtitipon, sapagkat

kakailanganin nating tatalakayin ang mula sa ika-6 na kabanata hanggang sa ika-19 upang matapos 
natin iyon. At sa bagal kong ito… 227 Ngayon, hindi ko gustong umalis ang sinuman nang may maling 
pagkaunawa tungkol dito. Umaandar pa rin ba ang mga tape? Hindi ko nais na hindi ito maunawaan ng 
sinuman. Huwag na hindi n'yo maunawaan at kayo'y magsabi, “Sinabi ni Brother Branham na si Jesus ay 
darating sa 1977.” Hindi ako nagsabi ng gayong bagay. Si Jesus ay maaaring dumating sa araw na ito. 
Ngunit inihula ko na sa pagitan ng '33 at '77 may kung anong magaganap, na ang mga bagay na ito na 
nakita kong naganap sa pangitain ay matutupad. At lima sa mga ito ay natupad na nga.

At naniniwala ako na sa kung anu-anong atomikang mayroon tayo ngayon… At nakita n'yo ba kung 
ano'ng kasasabi lamang ng ating Presidente? Nais niya ng isa namang giyera. Nais niyang gumawa ng 
halimbawa sa pamamagitan ng Berlin, aniya. Nais niyang gumawa ng halimbawa. Papaano ang Cuba na 
nasa ating likuran? Bakit iyon ang gagawin mong halimbawa? Paano naman iyon? O, napakawalang 
saysay nito. Kita n'yo? 229 O, mga kapatid, tayo'y nasa wakas na. Mangyayari ang ayon sa sinabi ng 
Diyos, kaya't ano'ng saysay ng paggawa ng iba pang bagay maliban sa pagbasa na lamang ng kung 
ano'ng sinabi Niya, at pag-tutuwid, at paghahanda para dito, at kung magkagayo'y hayaa nating 
dumating na nga ito. Hinihintay natin iyon. We're watching for the coming Of that glad Millennium day, 
When our blessed Lord shall come And catch His waiting Bride away. Oh, the earth is groaning, crying, 
For that day of sweet release, When our Saviour shall come back to earth again. Oh, our Lord is coming 
back to earth again! Yes, our Lord is coming back to earth again! Oh, Satan will be bound a thousand 
years; We'll have no tempter then; After Jesus shall come back to earth again. How many's ready, raise 
your hand. Oh, my.

Oh, our Lord is coming back to earth again! (Tayo'y magsitayo at magkamayan.) Our Lord is coming 
back to earth again! Oh, Satan will be bound a thousand years; We'll have no tempter then; After Jesus 
shall come back to earth again. Oh, our Lord is coming back to earth again! Yes, our Lord is coming back 
to earth again! Oh, Satan will be bound a thousand years; We'll have no tempter then; After Jesus shall 
come back to earth again. Jesus coming back will be the answer To our sorrow and cry; For the 
knowledge of the Lord shall Fill the earth, the sea, and sky. God shall take away all sickness; And the 
suffering tears, will dry; After Jesus shall come back to earth again. Oh, our Lord is coming back to 
earth again! Yes, our Lord is coming back to earth again! Oh, Satan will be bound a thousand years; 
We'll have no tempter then; After Jesus shall come back to earth again.

Ay naku. Hindi ba't masarap ang inyong pakiramdam? Pag-isipan n'yo, mga kaibigan; ito ay 
Pentecostes, pagsamba. Ito ay Pentecostes. Pumalakpak tayo at umawit. Mga Pentecostal, bawat isa, 
sikapin  n'yong  maging  malaya,  alisin  n'yo  ang  inyong  mala-Metodistang  pormalidad.  Ngayon,  tayo  na.

Awitin natin. Oh, our Lord is coming back to earth again! Yes, our Lord is coming back to earth again! 
Satan will be bound a thousand years; We'll have no tempter then;

After Jesus shall come back to earth again. Oh, our Lord is coming back to earth again! (Sinabi ito 
ng Biblia.) Yes, our Lord is coming back to earth again! Satan will be bound a thousand years; We'll have 
no tempter then; After Jesus shall come back to earth again. Mahal n'yo ba Siya? O, itaas lang natin 
ang ating mga kamay sa Kaniya ngayon. Mahal Siya, mahala Siya, 'Pagkat minahal Niya 'ko; Nag-alay ng 
kaligtasan (...?...) Sa Kalbaryo. Mahal Siya, mahala Siya, 'Pagkat minahal Niya 'ko; Nag-alay ng 
kaligtasan Sa Kalbaryo


